
ሃገራት - ማዕድን ‘ኣስቤቶስ’ ሃገራት - ማዕድን ‘ኣስቤቶስ’ 
ይነጽጋይነጽጋ

ኣሓት ደቂ ፖሎክኣሓት ደቂ ፖሎክ ሕጊ ልቦናሕጊ ልቦና ምክልኻል ሓደጋ ባርዕ ሓዊምክልኻል ሓደጋ ባርዕ ሓዊ

ዓንሰባ - ንትግባረ ‘ኣዮዲን ኣብ ጨው’ መምርሒ ስራሕ ተዋሂቡ
ኣብ ዞባ ዓንሰባ፡ ብጉድለት ኣዮዲን 

ዝስዕቡ ሕማማትን ሳዕቤናቶምን 

ንምክልኻል ዝተወጠነ መደባት 
ንምትግባር - ንምምሕዳራት ንኡሳን 
ዞባታት መምርሒ ስራሕ ተዋሂቡ።
ብ22 መጋቢት ኣብ ከረን ኣብ ዝተቓንዐ 

- ኣመሓደርቲ ንኡሳን ዞባታትን ሓለፍቲ 
ትካላት ጥዕናን ዝተረኽቡሉ ርክብ፡ ዋና 

ኣብ ን/ዞባ ሓልሓል ዝናብ ጉድኣት ኣውሪዱ

ኣብ ዞባ ዓንሰባ - ንኡስ ዞባ ሓልሓል፡ 
ብ22 መጋቢት ዝሃረመ በረድ ዝተሓወሶ 
ብርቱዕ ዝናብ - ኣብ ጀራዲንን መስመራት 
መጓዓዝያን ጉድኣት ኣውሪዱ። 
በቲ ንልዕሊ ሰዓትን ፈረቓን ዝቐጸለ 

ዝናብ፡ ኣብ 19 ሄክታር ዝለምዐ ፍረታትን 
ኣሕምልትን ካብ ስራሕ ወጻኢ ክኸውን 
እንከሎ፣ ኣብ መስመር ሓልሓል - ገበይ-
ኣለቡ እትርከብ ቢንቶ መጠናዊ ጉድኣት 
ከምዝወረዳ፡ ወኪል ኤሪና ሓቢሩ።
ብዘይካ’ዚ፡ መስመራት መጓዓዝያ 

ሓልሓል-ሳንቃን ሓልሓል-ማይኣዋልድን 
ብውሕጅ ከምእተበላሸወ ተፈሊጡ።

ጋሽ-ባርካ - ኣብ መደባት ‘ወፍሪ ክታበት ንፍዮን ሩቤላን’ ተዘትዩ
ሃገራዊ ወፍሪ ክታበት ንፍዮን ሩቤላን 

ከምኡ’ውን ምዕዳል ቪታሚን ‘ኤ’፡ ኣብ 
ዞባ ጋሽ-ባርካ ብኣድማዕነት ንኽትግበር 
ኣብ ዝሕግዝ መደባት ተዘትዩ።
ካብ 23 ክሳብ 26 መጋቢት ኣብ 

ተሰነይን ባረንቱን ኣብ ዝተኻየደ ርክባት፡ 
ናይ 16 ንኡሳን ዞባታት ኣባላት ሓይሊ 
ዕማም ተሳቲፎም።
ኣብ ሚኒስትሪ ጥዕና ሓላፊ ሃገራዊ 

መደብ ክታበት ኣቶ ቴድሮስ የሕደጎ፡ 
ኣብ ኤርትራ - ኣብ’ቶም ብክታበት 
ንምክልኻሎም ዝከኣል ሕማማት 
ብሓፈሻ፡ ኣብ’ቶም ንትሕቲ 5 ዓመት 

ክዀኑ ስለዝኽእሉ፡ እቲ ወፍሪ ነዚ 
ስግኣት’ዚ ኣብ ግምት ዘእተወ ብምዃኑ፡ 
ኩሎም ኣካላት ምትሕብባሮም ከዕዝዙ 
ኣተሓሳሲቡ። 
እኹል ቀረብ ክግበር ዘዘኻኸረ 

ኣመሓዳሪ ዞባ ጋሽ-ባርካ ኣምባሳደር 
ማሕሙድ ዓሊ ሕሩይ ድማ፡ ተራ እዚ 
ምዕራብ፡ እዚ ምክትታል ሰሜን ምዕራብ 
ዶባትን ካልኦት ኣካላት ጸጥታን ኣብ’ቲ 
ወፍሪ ክብ ንምባል፣ ከምኡ’ውን ኣበርክቶ 
ምምሕዳራትን ካልኦት መሓውራት 
መንግስትን ግንባርን ንምርግጋጽ - 
ብዕቱብ ከምዝስራሕ ገሊጹ።

ዳይረክተር ክፍሊ ማሕበራዊ 
ኣገልግሎት ኮሎኔል ተስፋጼን 
ግርማይ፡ ኣገዳስነት ኣዮዲን ኣብ 
ጥዕና ድሕሪ ምጥቃስ - ብደረጃ 
ሃገር ተታሒዙ ዘሎ መደብ 
ንምዕዋት ብትግሃት ክሰርሑ 
ኣተሓሳሲቡ።
ኣብ ጨንፈር ጥዕና ዞባ 

ዓንሰባ ሓላፊ ስነ-መግቢ ኣቶ 
ሃብተሚካኤል ክፍለ ድማ፡ 
ኣዮዲን ኣብ ጨው ብምሕዋስ 
- ብጉድለት ኣዮዲን ዝስዕቡ 
ሕማማት ንምውጋድ ከምዝከኣል 
ኣገንዚቡ።
ብመሰረት እቲ መምርሒ ስራሕ፡ 

ኣገዳስነት ኣዮዲንን ሳዕቤናት 
ጉድለት ኣዮዲንን ኣብ ሰብን 
ጥሪትን ዘብርህ ጽሑፋት - ናብ 
መማህራንን ተመሃሮን ክዝርጋሕ፣ 
ሳዕቤናት ጉድለት ኣዮዲን ኣብ 
ጥሪት ብዝምልከት ቀጻሊ ጐስጓስ ክካየድ፣ 
ንወነንቲ ሆቴላት፡ ኣብያተ-መግቢን 

ኣብያተ-ቁርሲን ድማ፡ ኣስተምህሮታት 
ክውደብ እዩ።
ሓላፊ ጥዕና ዞባ ዓንሰባ ዶ/ር ሄኖክ ጸሃየ፡ 

ሚኒስትሪ ጥዕና ሳዕቤናት ጉድለት ኣዮዲን 
ንምንካይ ካብ ነዊሕ እዋን ክሰርሓሉ 
ዝጸንሐ ምዃኑ ብምሕባር፡ ኣመሓደርቲ 
ንኡሳን ዞባታት ምስ ሞያውያን ጥዕና 
ተወሃሂዶም ብዕቱብ ክሰርሑሉ ተላብዩ። 

ብሕጽረት ኣዮዲን ዝስዕቡ ሕማማትን 
ሳዕቤናቶምን ንምክልኻል፡ ኣብ ዓንሰባ ካብ 
ክፍልታት ዞባ፡ ሚኒስትሪታትን ሃገራውያን 
ማሕበራትን ዝተዋጽአት ሓይሊ ዕማም 
ከምዝቘመት ዝዝከር እዩ።

ህጻናት ዝወሃቡ ዓይነታት ክታበት 
ድማ ብፍላይ፡ ብደረጃ ዓለም ብኣብነት 
ዝጥቀስ ተመኩሮ ተቐሲሙ ከምዘሎ 
ብምሕባር፡ ኣብ’ቲ ካብ 24 ክሳብ 
28 ሚያዝያ ክካየድ ተወጢኑ ዘሎ 
ሃገራዊ ወፍሪ፡ ኣባላት ሓይሊ ዕማም 
- ነቲ ዝተደለበ ተመኩሮ ኣብ ግብሪ 
ንምውዓል ብተወፋይነት ክሰርሑ 
ተላብዩ።
ኣብ ጐረባብቲ ሃገራት ተፈጢሩ ብዘሎ 

ዘይምርግጋእ፡ ስሩዕ ክታበት ዘይረኸቡን 
ጀሚሮም ዘይወድኡን ህጻናትን ቈልዑን 
ጠንቂ ምስፍሕፋሕ ለበዳ ንፍዮን ሩቤላን 

ኣቐዲሙ ብ12ን 18ን መጋቢት እውን፡ 
ኣብ ንኡስ ዞባ ኣስማጥ - ምምሕዳር 
ከባቢ ኦሮታ ብዘጋጠመ ሓደጋ በርቂ፡ 
ሓንቲ ነፍሰ-ጾር ኣደ ከምዝሞተትን 
ሓያሎ መንበሪ ኣባይቲ ምስ ንብረቱ 
ከምእተቓጸለን ተሓቢሩ።
ኣብ ንኡስ ዞባ ዓዲ-ቐይሕ - ምምሕዳር 

ከባቢ ዓዲኻንታ ድማ፡ ብ23 መጋቢት 
ብዘጋጠመ ብርቱዕ ህቦብላ፡ ክልተ 
ክፍልታት ቤት-ጽሕፈት ምምሕዳር 
ምሉእ ብምሉእ ከምእተቐንጠጠ፡ ኣካያዲ 
ስራሕ ምምሕዳር ከባቢ ዓዲ-ኻንታ ኣቶ 
ክፍሎም ገብረእግዚኣብሄር ገሊጹ።

ስፖርታዊ ንጥፈታት ኣብያተ-ስፖርታዊ ንጥፈታት ኣብያተ-
ትምህርቲ ዞባ ማእከል ቀጺሉትምህርቲ ዞባ ማእከል ቀጺሉ



ሓዳስ   ኤርትራ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

27 መጋቢት 2024 - ገጽ 2 መበል 33 ዓመት ቁ.179

ማሕበር መማህራን ዞባ ማእከል 8ይ ጉባኤ ኣካይዱዜና

ማሕበር መማህራን ጨንፈር ዞባ 
ማእከል፡ ብ23 መጋቢት 8ይ ጉባኤኡ 
ኣብ ኣስመራ ኣቃኒዑ።
ሓላፊ ጨንፈር ትምህርቲ ዞባ ማእከል 

መምህር በላይ ሃብተጋብር ኣብ ዘስመዖ 

ኣህጉራዊ መዓልቲ ‘ሕማም ቲቢ’ ተዘኪራኣህጉራዊ መዓልቲ ‘ሕማም ቲቢ 
- ‘24 መጋቢት’፡ “ብርግጽ፡ ንሕማም 
ቲቢ ከነጥፍኦ ንኽእል ኢና’’ ብዝብል 
ቴማ፡ ብደረጃ ሃገር ንመበል 26 ግዜኣ 
ተዘኪራ።

ኣብ ኣዳራሽ ሃገራዊ መወከሲ ሆስፒታል 
ኦሮታ ኣብ ዝተገብረ ስነ-ስርዓት፡ ሓላፊት ምቁጽጻር ቲቢን ደዌን ሲስተር ሂወት ንጉሰ፡ እቲ ናይ ዝኽሪ መደብ፡ ሕማም 

‘ቲቢ’ ንምጥፋእ ኣብ ዝካየድ ጻዕሪ ዝያዳ 
ሓላፍነት ዘሰክም ምዃኑ ብምምልካት፡ 
ሚኒስትሪ ጥዕና ምስ ናይ ስራሕ 
መሻርኽቱ ብምትሕብባር ዝውጥኖም 
መደባት ንምስማር፡ ብውህደት ክዕየ 
ጸዊዓ።
መጠን ሕውየት ‘ሕማም ቲቢ’ ኣብ 

ሃገርና 94 ሚእታዊት ከምዝበጽሐ 
ዝሓበረት ሲስተር ሂወት፡ 34 ሚእታዊት 
ካብ’ቶም ዝልከፉ ኣባላት ሕብረተ-
ሰብ፡ ዓዳውያን ሓካይም ብዘካይድዎ 

መኽፈቲ ቃል፡ ነባራት መማህራንን 
ብብዝሒ መንእሰያት መማህራንን 
ዝጥርንፍ ማሕበር መማህራን ኤርትራ፡ 
ሓደ ካብ’ቶም ኣብ ሃገርና ዘለዉ ዓበይቲ 
ሞያውያን ማሕበራት ከምዝዀነ 

ብምጥቃስ፡ ማሕበር - ስልጠናታት 
ብምውዳብ ትምህርቲ ብዓይነት 
ንምምሕያሽ ተራኡ ከዕዝዝ ኣዘኻኺሩ።
ኣቦ-መንበር ሃገራዊ ማሕበር መማህራን 

ጨንፈር ዞባ ማእከል መምህር ኣፈወርቂ 

ገብረእግዚኣብሄር ብወገኑ፡ ተጋባእቲ 
ብልጫታትን ብድሆታትን ብደቂቕ 
ብምግምጋም፡ ዕላማታት ማሕበር 
ንምስማር ብዕቱብ ክሰርሑ ተላብዩ።
ተጋባእቲ ኣብ ዝቐረበ ምምሕዳራውን 

ገንዘባውን ጸብጻባት ምርኩስ ገይሮም 
ድሕሪ ዘካየድዎ ዘተ፡ ሓጋዚ ሓሳባትን 
ርእይቶታትን ኣቕሪቦም። 
ንዝቕጽል ኣርባዕተ ዓመታት 

እተገልግል ኣካያዲት ኣካል ድማ 
መሪጾም።
ኣብ መወዳእታ፡ ኣቦ-መንበር ማሕበር 

መማህራን ኤርትራ - መምህር ስምኦን 
መሓሪ፡ ሓደስቲ ዝተመረጹ ኣካየድቲ 
ጨንፈር፡ ናይ’ዚ ዝስከምዎ ዘለዉ 
ሓላፍነት ርዝነት ተገንዚቦም ብንቕሓት 
ክሰርሑ ተላብዩ።

ምክትታል ከምዝርከቡ ኣረዲኣ።
ወኪል ቤት-ጽሕፈት ውድብ ጥዕና 

ዓለም ኣብ ኤርትራ ዶ/ር ኖንሶ 
ኢጆፈር ኣብ ዘቕረቦ መልእኽቲ፡ 
ብመሰረት እዋናውያን ጸብጻባት - ኣብ 
ዞባ ቀርኒ ኣፍሪቃ ኣብ 2022 ኣስታት 
2.5 ሚልዮን ህዝቢ ብሕማም ቲቢ 
ከምእተለኽፈ፣ 424 ሽሕ ከምዝሞቱ፣ 
እዚ ኣሃዛት እዚ፡ ነቲ ለብዒ ንምግታእን 
ንምክልኻልን ኣድማዒ ሓባራዊ ጻዕሪ 
ከምዘድሊ ዝእምት ምዃኑ ኣገንዚቡ።
ኣብ ሚኒስትሪ ጥዕና ሓላፊ ኣሃዱ 

ምብህሃል፡ ጐስጓስን ስልጠናታትን ኣቶ 
ኣማኒኤል ግርማጽዮን ድማ፡ ኣብ ውሽጢ 
ስድራ-ቤትን ሕብረተ-ሰብን ዝግበር 
ምብህሃል፡ ኣብ ምብራኽ ንቕሓትን 
ሜላታት ምክልኻልን ውጽኢታዊ 
ብምዃኑ ክድፋኣሉ ኣዘኻኺሩ።
ኣብ’ቲ ዕለት፡ ካብ 13 ንኡሳን ዞባታት 

ማእከል ዝተዋጽኣ ኣዴታት ውድድር 
ሓፈሻዊ ፍልጠት ከካይዳ እንከለዋ፡ 
ኣብ መንጎ 22 ተመሃሮ ካልኣይ ደረጃ 
ውድድር ክትዕን መደረን ተኻዪዱን 
ንዕውታት ሽልማት ተዋሂቡን።

ጋሽ-ባርካ - ኣልማዕቲ ጀራዲን ኣስተምህሮ ተዋሂቡዎም
ኣልማዕቲ ጀራዲን ዞባ ጋሽ-ባርካ፡ ኣገዳስነት 

ግብሪ ተገንዚቦም ግቡኦም ኣብ ምኽፋል - 

ክኽተልዎ ዝጸንሑ ኣገባባት ንምምሕያሽን 

መረዳእታኦም ንምዕባይን፡ ኣስተምህሮ 

ተዋሂቡዎም።

እቲ ኣብ ንኡሳን ዞባታት ፎርቶ-ሳዋ፡ 

ኣቑርደት፡ ድገን ተሰነይን ንዝነጥፉ ኣልማዕቲ 

ጀራዲን፡ ሓለፍቲ ኣሃዱታት ቁጠባዊ ልምዓትን 

ሓለፍቲ ሕርሻን ዝተዋህበ ኣስተምህሮ፡ 

ብምትሕብባር ማሕበር ኣልማዕቲ ኣሕምልትን 

ፍረታትን ዞባ ጋሽ-ባርካን ጨንፈር ኣታዊ 

ውሽጢ ሃገርን ዝተወደበ እዩ።

ሓላፊ ጨንፈር ኣታዊ ውሽጢ ሃገር ኣቶ 

ኣማኑኤል ጐይትኦም፡ ሓረስቶት ብሓፈሻ 

ኣልማዕቲ ጀራዲን ድማ ብፍላይ፡ ኣዋጅ 

ቁጽሪ 62/1994 ኣስፊርዎም ዘሎ ግዴታን 

ግቡኣትን ብግቡእ ተገንዚቦም፡ ግብሪ መሬት 

ንግዳዊ ሕርሻን ተመሳሰልቲ ንጥፈታትን 

ዝምልከቱ ኣዋጃትን ሕጋጋትን ከተግብሩ 

ኣተሓሳሲቡ።

ብመሰረት’ቲ ኣዋጅ፡ ነፍሲ-ወከፍ ዜጋ ካብ’ቲ 

ዝተዋፈረሉ ንጥፈት ዝረኽቦ ኣታዊ ብሰነድ 

ከፍልጥን፡ ካብ ኣታዊታቱ ግብሪ ክኸፍልን 

ግዴታ ከምዘለዎ ዝጠቐሰ ኣቶ ኣማኑኤል፡ 

ኣልማዕቲ ጀራዲን ዝሕተትዎ ግብሪ ኣብ 

እዋኑ ብምኽፋል - ካብ ዘይተደልየ ዕዳ 

ክገላገሉ ኣተሓሳሲቡ።

ዋና ዳይረክተር ክፍሊ ሕርሻን መሬትን 

ኣቶ ኣቡበከር ዑስማን፡ ግብሪ ኣብ እዋኑ 

ምኽፋል መርኣያ ኣኽብሮት ልዕልና ሕግን 

ስልጣነ ሕብረተ-ሰብን ብምዃኑ፡ ኣልማዕቲ 

ጀራዲን ትርጉሙን ረብሓኡን ተገንዚቦም 

ግቡኦም ክፍጽሙ ተላብዩ።



ሓዳስ   ኤርትራ

         ዓለማዊ ዛዕባ ኣብ ማሕበራዊ መራኸቢታት             ዓለማዊ ዛዕባ ኣብ ማሕበራዊ መራኸቢታት              ዓለማዊ ዛዕባ ኣብ ማሕበራዊ መራኸቢታት          ዓለማዊ ዛዕባ ኣብ ማሕበራዊ መራኸቢታት
ታደሰ ተኽለታደሰ ተኽለ

27 መጋቢት 2024 - ገጽ 3 መበል 33 ዓመት ቁ.179

ሃገራት - ማዕድን ‘ኣስቤቶስ’ ይነጽጋሓያሎ ሃገራት ዓለም - ካብ 70ታት 
ንደሓር፡ ኣስቤስቶስ ዘስዕቦ ሓደጋ ድሕሪ 
ምርግጋጸን፡ በቲ ማዕድን ዝተሰርሐ 
ናውቲ ኣብ ጥቕሚ ከይውዕል ክእግዳ 
ምጸንሐን ይፍለጥ። ንብዙሕ ዓመታት 
ኣሰር ካልኦት ዝማዕበላ ሃገራት እቲ 

ማዕድን ከይክልከል ከተዐንቅጽ ዝጸንሐት 
ሕቡራት መንግስታት ኣመሪካ፡ ኣብዚ 
ቅንያት እዚ ዝወሰደቶ ስጉምቲ - ከም 
ሓደ ዕላል መራኸቢ ብዙሓን ዓለም 
ኰይኑ ቀንዩ ኣሎ። 
ሓሙሽተ ዓይነት ማዕድን ኣስቤቶስ ከም 

ዘለዉ ዝሕብሩ ጸብጻባት፡ እቲ ኣመሪካ 
ካብ ግዳም ከይኣቱ ወይ ኣብ ኣገልግሎት 
ከይውዕል ዝኣገደቶ - ንኹሉ ዓይነት 
ኣስቤስቶስ ኣይኰነን፣ ንሓደ ‘ጻዕዳ’ ተባሂሉ 
ዝፍለጥ ዓይነት እዩ።
በቲ ማዕድን እናተጠቕዑ ዝሞቱ 

ኣመሪካውያን - ዓመታዊ ኣሽሓት 
ከምዝበጽሑ ዝግምቱ ምንጭታት፡ 
ግዳያትን ስድራ-ቤታቶምን፡ እቲ ማዕድን 
ክእገድ ንሓያሎ ዓመታት ጐስጓሳት 
ከካይዱ ምጽንሖም ይገልጹ።
ኣስቤስቶስ ንሓያሎ ናውቲ መስርሒ 

ዝጠቅም ማዕድን ከም ምዃኑ፡ ኣብ 
ሃገርና ብዝያዳ ዝፍለጥ - ኣብተን 
ቀዳሞት ከተማታት ከም መስርሒ ናሕሲ 
ኣባይቲ ወይ ከም መደጐሊ መካበብያ 

እዩ። ምስ ሰሜንቶ ተሓዊሱ ወይ በይኑ 
ቅርጺ እናተዋህቦ እውን፡ ኣብ ውሽጢ 
ገዛን መናድቕን ንዝመሓላለፉ መስርሒ 
ናውቲ ህንጻ ይጠቅም።

ብቐሊሉ ክነድድ/ክቃጸል ዘይክእል 
ብምዃኑ፡ ኣብ ሃገራት ምዕራብ ካብ ፍሬኖ 
መካይን ክሳብ ናይ ክሽነ ናውቲ ዝገልግል 
ኣቝሑት ይስራሓሉ። ንመስርሒ ክሎሪን 
እውን ከም ዝጠቅም ሓበሬታታት 
የረድኡ። 
ክሎሪን ካብ ተላዕለ ግን፡ ክኢላ ክምልሶ 

ዝግባእ ሓያሎ ሕቶታት ከነልዕል ንኽእል 
ኢና።
ኣስቤስቶስ ዝፈጥሮ ሓደጋታት 

ብማዕከናት ዜና እናተቓልሐን ንቕሓት 
ሕብረተ-ሰብ እናወሰኸን ምስ መጽአ፡ 
ኣብ 80ታት ኣብ ኣመሪካ ዝርከባ 
ሓያሎ ኣብያተ-ትምህርቲ - ኣስቤስቶስ 
እናቐንጠጣ የልግሳኦ ምንባረን ጸብጻባት 
የረድኡ። እንተዀነ፡ ነቲ ማዕድን ዝእግድ 
ሕጊ ንኸይወጽእ፡ ካብኡ ረብሓ ዝነበሮም 
ወገናት እናተኸላኸሉ ክዓግቱ ምጽንሖም 
ምንጭታት ይሕብሩ። 
ኣብ ዝሓለፈ ምምሕዳር ኣመሪካ 

ፕረዚደንት ዝነበረ ዶናልድ ትራምፕ፡ 
ኣብ ትሕዞ መሬትን ህንጻ ኣባይቲን 

ዘተኰረ ዋኒን ዘካይድ ብምዃኑ፡ ነቲ 
ማዕድን “መዳርግቲ ዘይብሉ መከላኸሊ 
ባርዕ” ክብል ጠቒስዎ ነይሩ።
ግብጻውያን፡ ቅድሚ ኣሽሓት ዓመታት 

ካብ ጽሕጊ ኣስቤስቶስ ዝእለም ነጸላ፡ ከም 
መግነዝ ይጥቀሙሉ ነይሮም። እቲ ፈትሊ 
ንጥዋፍን ከም ፈትሊ መብራህቲ ኰይኑ 
እውን የገልግል ነይሩ። ኣስቤቶስ ባርዕ 
ዝከላኸል ባህርይ ስለዘለዎ፡ ኣብ ዝሓለፉ 
ዘመናት ንመህነጺ ወተሃደራዊ ሃንገራት፡ 
መዓስከራት፡ መደበራት ኣፍረይቲ 
ትካላትን ከገልግል ጸኒሑ እዩ። ኣብ 18 
ክፍለ-ዘመን ኣባላት መጥፋእቲ ሓዊ 
ፈረንሳ ካብ ጽሕጎ ኣስቤስቶስ ዝተሰርሐ 
ክዳውንትን ቆብዕን ይለብሱ ነይሮም። 
ካብ ጥንቲ - ማለት ቅድሚ ኣሽሓት 

ዓመታት ዕደና ኣስቤስቶስ ሓደጋ ከስዕብ 
ከም ዝኽእል ይግለጽ እኳ እንተነበረ፡ እቲ 
ዝህቦ ረብሓ መተካእታ ስለዘይነበሮ ክሳብ 
ቀረባ ግዜ ከይተኣገደ እዩ ቀጺሉ። ኣብ 
ዕደና ኣስቤስቶስ ዝሰርሑ ግዙኣት ገላዩ 
ካብ ዘርእይዎ ዝነበሩ ሕማማት ተበጊሶም፡ 
እቲ ማዕድን “ሕማም ገላዩ” ዝተባህለ 
ሓደገኛ ዓይነት መንሽሮ ከም ዘስዕብ 
ዝጸሓፍዎ ጽሑፋት ክሳዕ ሎሚ ይንበብ 
ኣሎ።

ካብ ናይ ኣስቤስቶስ ኣቕሓ ናብ ኣየር 
ዝበንን መንገፍ/ደሮና - ስለስተ ዓይነት 
መንሽሮ መተናፈሲ ከም ዝፈጥር ጸብጻባት 
የረድኡ። ኣብ ስራሓት ህንጻ ዝዓዩ 
ወገናት፡ ነቲ ብናን ብትንፋስ ክውሕጥዎ 
ይኽእሉ። ምስ መግቢ ተሓዊሱ እውን 
ክኣትዎም ተኽእሎ ኣሎ። ደቀቕቲ ብናን 
ብቘርበት ኣቢሎም ክሰርጹ ዝኽእሉ እኳ 
እንተዀኑ፡ ናይ መንሽሮ ተኽእሎታት 
ትሑት ምዃኑ እዮም ምንጭታት 
ዘረድኡ።
እቲ መንገፍ ብኣፍ ናብ መተናፈሲ 

ክኣቱ እንከሎ፡ ኣየስዕልን ወይ ኣየሀንጥስን 
እዩ። ኣብ ቈርበት እውን ኣየሳሕን። ኣዝዩ 
ደቂቕ ብዓይኒ ክርአ ዘይክእል ብናን 
እውን፡ ናብ ሃዋ እቲ ከባቢ ክፍኖ ይኽእል። 
ኣብ’ቲ ዝተበከለ ከባቢ ዝተጸንሐ ሰብ ድማ 
ኣስቤስቶስ ብትንፋሱ ስሒቡ ይኸይድ። 
ኣብዚ ግዳ፡ ንኣስቤስቶስ ዝተቓልዐ 
ኩሉ ይሓምም ማለት ኣይኰነን። እቲ 
ብተደጋጋሚ ዝተቓልዐ እዩ - ካብ’ቲ 
ካልእ ዝያዳ ተኽእሎታት ዘለዎ። ሰብ 
በቲ ሕምማት ምስ ተለኽፈ ዘለዎ ናይ 
ምሕዋይ ተኽእሎ ጸቢብ ስለዝዀነ ከኣ፡ 
ብኣጋ ዝግበር ጥንቃቐታት - እቲ ዝበለጸ 
ናይ ምክልኻል ኣገባብ ኰይኑ ይርከብ።
ኣብ ኣካላት ሰብ ብተደጋጋሚ ዝኣተወ 

ብናን ኣስቤስቶስ፡ ኣብ ጥዕና ጉድኣት 
ከየውረደ ከም ዘይተርፍ ካብ ተገልጸ፡ 
ናብ’ዚ ሓደጋ እዚ ክቃላዕ ዝኽእል መን 
እዩ? እንታይ ዓይነት ጥንቃቐኸ ክገብር 
ኣለዎ? ንዝብል - ቊጽሪ ሓደ፡ ቀደም ኣብ 

ዝተሃንጹ ኣባይትን ትሕተ-ቅርጽታትን 
ዝዓዪ ሰብ፡ ነቲ ሓደገኛ ማዕድን ክቃላዕ 
ከም ዝኽእል ከስተብህል ይግባእ። 
እቲ ኣብ መናድቕ፡ ኣብ ምድሪ-ቤት፡ 

ኣብ ናሕሲ ከምኡ እውን ኣብ ዝተቐብሩ 
ናይ ኤሌክትሪክን ማይን መመሓላለፊታት 
ኣብ ምጽጋን ወይ ኣብ ምቕያር ዝተዋፈረ 
በዓል  ሞያ እውን፡ ኣቐድም ኣቢሎም 
ዝተሰርሑ ገዛውቲ - ብኣስቤስቶስ 
ዝተበከሉ ክዀኑ ከም ዝኽእሉ ክግምት 
ኣለዎ። በዓል ሞያ፡ ኣብ ዝሰርሓሉ ግዜ 
ንርእሱ ጥራይ ኣይኰነን ዝብክል፣ ነቲ 
ገዛ እውን ብቐሊል ብዘይጠፍእ ደሮና 
ኣስቤቶስ ክብክሎ ይኽእል እዩ።
ብኣስቤስቶስ ዝተበከለ ሰብ፡ ቀልጢፉ ናይ 

ሕማም ምልክት ኣየርእን እዩ። ዝተበከለ 
ሰብ ሕማም ከማዕብል እንተዀይኑ እውን፡ 
ብተደጋጋሚ ኣብ’ቲ መንገፍ/ብናን 
ዘለዎ ቦታ ምስ ዝዋሳእ እዩ። ሓካይም 
‘ሜሶተልዮማ’ ኢሎም ዝጽውዕዎ - ናብ 
መንሽሮ ዝምዕብል ጥረታት ድማ፡ ኣብ 
ቃንጡጥ ናይ ሳንቡእ፡ ከብድን ልብን 
ይወጽእ።
ኣቐድም ኣቢሎም ኣብ ዝተሰርሑ ናይ 

ከተማ ኣባይቲ ጽገና ክገብር ዝደሊ ወናኒ፡ 
ናይ ኣስቤስቶስ ሉሕ፡ ሰሜንቶ ዝተሓወሶ 
ናይ ኣስቤስቶስ ጣውላን ሻምቡቆታትን፡ 
ኣብ ምድሪ-ቤትን መናድቕን ክረክብ 
ተኽእሎታት ኣሎ። ኣብ’ዚ ጉዳይ እዚ 
እምበኣር፡ ኣብ’ቲ ማዕድን ኣፍልጦ 
ዘለዎም ወገናት፡ ብሃውሪ ከይትንከፍ 
ይመኽሩ እዮም። ምስ ምንዋሕ ግዜ፡ 
ገሊኡ ክምሽምሽ ስለዝኽእል - ነቲ ገዛ 
ብደሮና ክብክሎ ይኽእል እዩ።

‘ኣስቤስቶስ’ ዝኣገዳ ሃገራት ጥንቃቐታት የሓዪላናይ ማዕድን ኣስቤስቶስ ሓደገኛነት - 
ንዓሰርተታት ዓመታት ክንገር ስለዝጸንሐ፡ 
ኣብ’ዚ ግዜ እዚ ብዛዕባኡ ምስ ብከላን 
ሳዕቤናቱን ዝተተሓሓዘ ዜናታት 
ብተደጋጋሚ ክቃላሕ ይስማዕ እዩ።
ቅድሚ ሒደት ሳምንታት - ኣብ ሓንቲ 

ናይ ብሪጣንያ ቁሸት፡ ናይ ኣስቤስቶስ 
ባዕጢ ኣብ ሰኪዐት እንዳ ጐሓፍ ከም 
እተረኽበ ዝተፈነወ ወረ ጽዕቕ ምክትታል 
ከምእተገብረሉ ተሓቢሩ ነይሩ። ኣብ’ታ 
ኣካቢት ጐሓፍ ዝዓዩ ሰራሕተኛታት 
መርመራ ከም እተገበረሎምን፡ 
ንህዝቢ እቲ ከባቦ ዕቱብ መዘኻኽሪ 
ከም እተዋህቦን እውን ተገሊጹ። 
እቲ ጐሓፍ ብፍሉይ ኣገባብ 
ከምእተኣልየን፡ እታ መኪና 
ክትሕጸብ ከም ዝነበራን - ገለ ካብ’ቲ 
ዝተኻየደ ጥንቃቐታት ነይሩ።
ኣብኡ ኣብ ብሪጣንያ - ኣብ 

ዝሓለፈ ጥሪ ‘ሪክማንስዎርዝ ካናል’ 
ኣብ ዝተባህለ ሕዙእ ስፍራ ክካየድ 
ተመዲቡ ዝነበረ በዓላት ጓይላን 
ህዝባዊ ምርኢትን፡ ብሰንኪ ፍርሒ 

ኣስቤስቶስ ከም እተሰረዘ ምንጪ እታ 
ሃገር ሓቢሮም። ኣብ 1920 ዝተቐብረ 
ኣስቤቶስ ከም ዘለዎ ብዝተነዝሐ ወረ፡ 
እቲ በዓላት ክስረዝ ተገዲዱ። ተዃዒቱ 
ከይወጽእ ዝገደደ ብከላ ክፈጥር ስለ 
ዝኽእል፡ ከምዘለዎ ክሕደግን እቲ በዓል 
ክስረዝን እዩ ተወሲኑ። ዳስ ኣብ ምስራሕ 
ዘገልግሉ ኣዕኑድ እኳ ብዕምቈት ከይትከሉ 
ተኸልኪሉ ነይሩ።

ኣስቤስቶስ ካብ 70ታት ንደሓር ከም 
ሓደገኛ ማዕድን ክግለጽ ብምጽንሑ፡ 
ኣብተን ዝማዕበለ ሃገራት ሰሜናዊ ክፋል 
ዓለም፡ ሓያል ኣቓልቦ ዝስሕብ ተደጋጋሚ 
ዜናታት ከም ዝቃላሕ ይፍለጥ። ኣብዚ 
እዋን እዚ፡ ኣስታት 68 ዝዀና ሃገራት፡ 
ካብ’ቲ ማዕድን ዝተሰርሐ ናውቲ ኣብ 
ኣገልግሎት ክውዕል ኣይፈቕዳን። እቲ 
ብሓዊ ክነድድ ዘይክእል ማዕድን ዝህቦ 

ጥ ቕ ሚ 
ኣዝዩ ብዙሕ 

ብምዃኑ፡ ፈጺሙ ክእገድ ዘይደልያ 
ሃገራት እውን ኣይተሳእናን። 
ኣብ ሃገራት ኣፍሪቃን ካልኦት ኣብ 

ትሑት መነባብሮ ዝርከባ ሃገራትን፡ 
ብቐዳምነት ብዛዕባ ኣስቤስቶስ እቲ ኣፍልጦ 
ውሱን ብምዃኑ፡ ዛጊት ውሑዳት ሃገራት 
ጥራይ እየን ከልኪለን ዘለዋ። ብኻልኣይ 
ደረጃ ብኣስቤስቶስ ከይግደሳ ዘገድድ 
ብዙሕ ምኽንያታት ኣለወን። ኣብ ትሕቲ 
ባዕዳዊ መግዝእቲ ዝተሃንጻ ከተማታት 
ኣፍሪቃ፡ ኣብ’ቲ ግዜ እቲ ከም ምዕቡል 

ናይ ህንጻ ማዕድን ዝቝጸር ዝነበረ - 
ብኣስቤስቶስ ዝተሰነዐ ናውቲ ከም ዝርከበን 
ይፍለጥ።
ኣብ ዕደናን ኣብ ትካላት ኢንዱስትርያዊ 

ፍርያትን እናሰርሑ በቲ ማዕድን 
ተለኺፎም ዝሓመሙ ሰባት፡ ኣብ ሓያሎ 
ሃገራት ናይ ክሲ ፋይል ከፊቶም ይማጐቱ 
ከም ዘለዉ እዩ ዝግለጽ። ናይ ዝሞቱ 
ስድራቤታት እውን ተኸታታሊ ናይ 
ካሕሳ ሕቶታት ከቕርቡ ይስማዕ። በቲ 
ማዕድን ዝስዕብ መንሽሮ ዝበዝሕ ግዜ 
ደንጉዩ ስለዝጅምር፡ ኣብ መስርሕ ፍርዲ 
ነዊሕ ክትዕ ከበጋግስ ግድነት እዩ። 
ምኽንያቱ፡ ገለ ሃገራት በደል ኣብ 

ልዕሊ ከሳሲ ዝተፈጸመሉ ናይ ግዜ ወሰን 
ዝበልየሉ ዓንቀጽ ስለዝገብራ፡ ናይ ከሰስቲ 
ክሲ መዓልቱ ዝሓለፎ ክኸውን ይኽእል 
እዩ። ኣብ ገለ ሃገራት ግና፡ እዚ ሕጊ 
እዚ ምምሕያሽ ተገይሩሉ ኣሎ። ኣብ 
ኣውስትራልያ ንኣብነት፡ እቲ በደል ካብ 
ዝተፈጸመሉ ግዜ ዘይኰነስ - እቲ ከሳሲ 
ከም እተበደለ ካብ ዝፈለጠሉ ግዜ ዝቐርብ 
ክሲ ተቐባልነት ኣለዎ።

ኣንክሮኣንክሮኣንክሮኣንክሮ
ማርታ ክብሮም

ኣሓት ደቂ ፖሎክኣብ 5 ግንቦት 1957፡ ኣብ ህጻም 
ዝተባህለት ንእሽቶ ከተማ እንግሊዝ፡ ጓል 
11 ዓመት ጆና ፖሎክ ምስ ንእሽቶ ሓፍታ 
ጃኩሊን ፖሎክ ምስ ሳልሳየን ህጻን ኮይነን 
ናብ ቤት ክርስትያን እናኸዳ ከለዋ ማኪና 
ስለ ዝሃረመተን ሽዑ ንሽዑ ሞታ። 
እታ ዝሃረመተን በዓልቲ ማኪና ጓል 

ኣንስተይቲ ኮይና፡ ውልፍቲ ናይ ሓሽሽ 
ዝነበረት እያ። እዛ ሰበይቲ ብሓይሊ ካብ 
ሰለስተ ደቃ ተፈላልያ እያ ትነብር ነይራ። 
ስለዚ ኣብ ብስጭት ብምንባራ ነዞም ሰለስተ 
ህጻናት ኮነ ኢላ እያ ብማኪና ሃሪማ 
ቀቲላቶም። 
እዚ ኵነታት ንስድራ ቤተን ጆንን 

ፍሎረንስን ኣዝዩ ኣሰንባዲ ኵነት እዩ ነይሩ። 
እዞም ስድራ ብጀካ እተን ህጻናት ደቆም 
ክምለሱወን ምድላይ በቲ ዘጋጠሞም ሓዘን 
ክጸናንዑ ኣይከኣሉን። ድሕሪ እዚ ሓዘን 
ግና፡ ፍሎረንስ ነፍሰ ጾር ስለ ዝዀነት ጆን 
ክልቲአን ደቁ ከም ብሓድሽ ከም ዝምለሳ 
ክዛረብ ጀመረ። እንተኾነ ፍሎረንስ 
ዝሞተ ሰብ ከም ብሓድሽ ህይወት ዘሪኡ 
ክምለስ ከም ዘይክእል ንሰብኣያ ከተረድኦ 
ጸዓረት። ሰብኣያ ጆን ግና ካብ ሓሳቡ 
ምንቕ ክብል ኣይከኣለን። በዚ ክሰማምዑ 
ስለ ዘይከኣሉ ድማ ፍሎረንስ ናይ ፍትሕ 
ፋይል መልአት። እንተኾነ ህጻን ይጽበዩ 
ብምንባሮም እንደገና ናብ ሓዳሮም 
ተመልሱ።  
ኣብ ኩላ እታ ስድራ ማናቱ ዝወለደ 

የለን። ንፍሎረንስ ዶክተራ እውን ኣብ 
ከብዳ ሓደ ዕሸል ጥራይ ከም ዘሎ እዩ 

ነጊሩዋ። እንተኾነ ፍሎረንስ፡ ድሕሪ 
ሞት ደቃ ኣብ ዓመታ ክልተ ማናቱ 
ህጻናት ተገላገለት። ነዘን ክልተ ህጻናት 
ድማ ጊልያንን ጀኒፈርን ኢላ ስም 
ኣውጽኣትለን። 
ጆን ንሰበይቱ፡ እዘን ሓደስቲ ደቁ ልክዕ 

ከም ናይተን ኣቐዲመን ዝነበራ ደቁ 
ባህርያት ከም ዝህልወን ይነግራ ነበረ። 
ፍሎረንስ ግና ነዚ ሰብኣያ ዝበላ ክትኣምኖ 
ኣይከኣለትን። ጀኒፈር ልክዕ ከም ናይ 
ሓፍታ ጃኩሊን ኣብ ግንባራ ጻዕዳ ምልክት 
ነበረታ፡ መልክዓ’ውን ልክዕ ንሓፍታ 
ትመስል ነበረት። ጊልያን እውን ከምኡ 
ካብ ጆና ሓፍታ ዘፈላሊ ኣይነበራን። 
ቀስ ብቐስ ኣዲአን ፍሎረንስ እተን 

ክልተ ዝሞታ ደቃ ህይወት ዘሪአን ከም 
ዝተመልሳ ክትኣምን ጀመረት። እዘን 
ማናቱ እናዓበያ ምስ ከዳ ድማ፡ ነቲ ሓሳቦም 
መሊሱ ዘራጉድ ምምስሳል ኣብ ደቆም 
ክርእዩ ጀመሩ። 
እዞም ስድራ በቲ ኣብታ ከተማ 

ዘጋጠሞም ኣሰንባዲ ኵነት ስለ ዝተተንከፉ፡ 
ደቆም ክሳብ ዝጉብዛ ናብ ካልእ ከተማ 
ክግዕዙ ወሰኑ። ስለዚ እዘን ማናቱ ደቆም 
ገና ህጻናት እንከለዋ ናብ ከተማ ዊትሊ በይ 
ገዓዙ። ደቂ ኣርባዕተ ዓመት ምስ ኮና ድማ፡ 
ናብቲ ዝነበርዎ ከተማ ህጻም ተመልሱ። 
ኣብዚ ግዜ ድማ ጀኒፈርን ጊልያንን፡ 
ጃኩሊንን ጆናን ሓደጋ ማኪና ዘጋጠመን 
ቦታ ንስድራ ቤተን ኣርኣይኦም። ኣሓተን 

ዝመሃራሉ ዝነበራ ቤት ትምህርቲ እውን 
ንስድራ ቤተን ኣርኣይኦም። 
እዘን ህጻናት ካብዛ ከተማ ወላ’ኳ ደቂ 

ሰለስተ ወርሒ ከለዋ እንተ ወጽኣ፡ ንኹሉ 
ኣሓተን ኣብታ ከተማ ዝገብርኦ ዝነበራ 
ንጥፈታት ግና ንስድርአን ይነግርኦም ነበራ። 
እዘን ህጻናት ናይ ኣሓተን ባምቡላታት 
ሓሓዲአን ብምሓዝ በቲ ኣሓተን 
ዝጽውዐአን ዝነበራ ስም ይጽውዕአን ነበራ። 
ፍሎረንስን ጆንን ድማ እዘን ህጻናት 

ልክዕ ከም ናይ ኣሓተን ባህሪ ከም ዘለወን 
ኣስተውዓሉ። ጆኣ ንንእሽተይ ሓፍታ 
ጃኩሊን ኣዝያ እያ ትከናኸና ነይራ። 
ሕጂ ድማ ጊልያን ካብታ ማንታኣ ብስል 
ዝበለት ኮይና ንሓፍታ ትከናኸና ኣላ። 
ጊልያን፡ ዓሰርተ ደቒቕ ቅድሚ ጀኒፈር 
እያ ተወሊዳ። ዝጻወትኦ ዓይነት ‘ገይም’ን 
ዝፈትውኦ መግብታትን  እውን ልክዕ 
ከም ናይ ኣሕዋተን እዩ ነይሩ። 
ሓደ ግዜ ፍሎረንስ፡ ደቃ ብዛዕባ እቲ 

ዝነበረ ሓደጋ ኣልዒለን ክዛረባ ሰምዓተን። 
ጊልያን ንጀኒፈር፡ “ካብ ዓይንኺ ደም 
ይወጽእ ኣሎ። ኣብዚ ቦታ እያ እታ 
ማኪና ሃሪማትኪ” ክትብላ ሰምዓታ። 
ካልእ ግዜ ድማ ጊልያን ንጀኒፈር፡ “ናብታ 

ምስኣ ዝተወልደት ኣብ ግንባራ ዘላ በሰላ 
እናኣመልከተት፡ ናብ ሓጺን ሻንኬሎ ናይ 

ማይ ምስ ወደቐት ዝተሃርመታ ምዃና 
ነገረታ። 
ክልቲአን እዘን ማናቱ ማኪና ይፈርሓ 

ነበራ። ገና ንኣሽቱ ከለዋ ድማ ማኪና 
ሃሪማተን ክሞታ ይሓልማ ነበራ። ኩሉግዜ 
ድማ ኣብ ጥቓ ማኪና ኣብ ዝኾናሉ 
ግዜ ይፈርሓን ይጭነቓን ነበራ። ኣብ 
ማኪና ደይበን፡ ማኪና ክትብገስ ከላ 
ድማ ንሓድሕደን ተሓቛቝፈን፡ “እታ 
ማኪና ክትሃርመና ትመጽእ ኣላ” ኢለን 
ይውጭጫ ነበራ። 
እዘን ማናቱ ሓሙሽተ ዓመተን ምስ 

ገበራ፡ እዚ ተዘክሮታት ክሃስስ ጀመረ። 
ተራ ህይወት እውን ክነብራ ጀሚረን። 

ሓደግዜ ግና፡ ጊልያን ኣብ ከተማ ዊክሃም 
ኣብ ኣፍደገ ሓደ ገዛ እናተጻወተት 
ሓለመት። ጊልያን ናብ ከተማ ዊክሃም 
ከይዳ ኣይትፈልጥን እያ። እንተኾነ ነቲ 
ገዛን ኣብኡ ዝነበረ ጀርዲንን ብንጹር 
ክትገልጾ ከኣለት። እዚ ገዛ ጆና ጓል 
ኣርባዕተ ዓመት ከላ ምስ ስድራ ቤታ 
ትቕመጦ ዝነበረት ቤት እዩ። 
እቲ ዘገርም ነገር፡ ጆንን በዓልቲ ቤቱን 

ነዘን ህጻናት ደቆም ዓብየን ክሳብ ክንዲ ሰብ 
ዝኾና፡ ብዛዕባ እቲ ንኣሓተን ዘጋጠመን 
ሓደጋ ማኪና ኣዕሊሎመን ኣይፈልጡን 
እዮም። እቲ ግድል ድማ ክሳብ ሎሚ 
ኣይተፈትሐን።

ቲበትን ቲበታውያንን
ህዝቢ ቲበት ኣብ በረኽቲ ከበሳታት ቻይና 

እዮም ዝነብሩ። እዚ ቦታ ብኣኽራናት 
ሂማልያ ዝተኸበበ ኮይኑ፡ ካብ ዓለም እቲ 
ዝበረኸ ከበሳ እዩ። ሓደሓደ ግዜ ድማ 
“ናሕሲ ናይ ዓለም” ተባሂሉ ይጽዋዕ እዩ። 
ክሊማ እዚ ኣከባቢ ዝሑልን ደረቕን 

እዩ። ስለዚ ንሕርሻ ምቹእ ኣይኮነን። 
እንተኾነ ገለ ዓበይቲ ሩባታት ካብቲ ከባቢ 

ቁሩብ ርሕቕ ኢሎም ስለ ዝሓልፉ ቁሩብ 
ተንቀሳቒሶም ሕርሻዊ ልምዓት ዘካይዱ 
ኣለዉ። ስገም ሓደ ካብ መግብታቶም 
እዩ። ብዝተፈላለየ መልክዕ ድማ 
ይሰርሕዎ። ቀንዲ መግቦም ሳምፓ ዝበሃል 
ኮይኑ ካብ ስገም ዝስራሕ እዩ። 
ስለዚ ዝበዝሑ ቲበታውያን ሰበኽ 

ሳግምን ሓውሲ ሰበኽ ሳግምን እዮም። 
ዘቤታውያን እንስሳታት ከም ፈረስ፡ በጊዕን 
ኣጣልን ድማ የራብሑ።
ቲበታውያን ሰዓብቲ ሃይማኖት 

ቡድሂዝም እዮም። እዚ ሃይማኖት ኣብዚ 
ቦታ ኣብ መበል ሻሙናይ ዘመን እዩ 
ተኣታትዩ። ክሳብ 1959 መብዛሕትኦም 
ቲበታውያን ፈለስቲ ኮይኖም ይነብሩ 

ነበሩ። ኣብዚ ግዜ’ዚ ግና፡ ካብቲ ዝነበርዎ 
ቅዲ ህይወት ክውጽኡ ጻዕርታት ይገብሩ 
ኣለዉ። ሎሚ ቁጽሪ ገዳማት ካብቲ ዝነበሮ 
ኣዝዩ ብምጉዳሉ፡ ካብ 100 ዘይበዝሓ 
ገዳማት እየን ዘለዋ። 
ቲበታውያን ኣብ ታሪኽ ማእከላይን 

ምብራቕን ኤስያ ፍሉይ ኣበርክቶ እዩ 
ዘለዎም። ኣብ 7-9 ዘመናት፡ ንግስነት 

ቲበት ኣዝዩ ሰፊሕ ቦታ የመሓድር ነበረ። 
ከም ውጽኢት ናቱ ድማ፡ ኣብ ብዙሕ 
ከባቢታት ጽልዋ ከሕድሩ ከኣሉ። 
ርእሰ ከተማ ቲበት ላሳ ትበሃል። ጠቕላላ 

ብዝሒ ህዝቢ ቲበት ልዕሊ ሰለስተ ሚልዮን 
ኮይኑ ቋንቋታት ማንዳሪንን ቲበትን ድማ 
ይዛረቡ። 
ካብ 1950ታት ኣትሒዙ መንግስቲ 

ቻይና ነዚ ቦታ ንምምዕባል ብዙሕ 
ሰሪሑን ኣብ ምስራሕ ይርከብ ኣሎን። 
ብማያዊ ጸዓት ዝሰርሕ ኤለክትሪክሲቲ፡ 
ፋብሪካታትን ትካል ዕደናን ከፊቱ 
ይርከብ። ብዘይካ’ዚ ወሃብቲ ኣገልግሎት 
ከም ሕክምናን ቤት ትምህርትን 
ተማሊኡሎም ይርከብ።

ካብ ኣደነቕቲ ባህልታት ዓለም
ምስ ምዉት ምስዕሳዕ፦ ኣብ ማዳጋስካር 

ዝርከቡ ቀቢላ ማላጋሲ፡ ሬሳ ናይ ቤተሰቦም 
ሒዝካ ናይ ምስዕሳዕ ልምዲ ኣለዎም። 
እዚ ኣብ ሸውዓተ ዓመት ሓንሳብ 
ዝካየድ ጽምብል፡ ነቲ ሬሳ ናይ ቤተሰቦም 
ካብ መቓብር ብምውጻእ ሓድሽ ክዳን 
ከዲኖም፡ ሙዚቃ ብምውላዕ ኣብቲ 
መቓብር ኮይኖም ክስዕስዑ ይውዕሉ።
ጨው ዘይምሕታት፦ ኣብ ግብጺ ናይ 

መግቢ ግብጃ ተዓዲምካ ከይድካ ጨው 
ምሕታት ከም ነውሪ እዩ ዝቑጸር። እትምገቦ 
ዘለኻ መግቢ ወላ ጨው ይውሓዶ ስቕ 
ኢልካ ክትምገቦ ኣለካ፡ ምኽንያቱ ጨው 
ክትወሃብ ምስ እትሓትት ትጸርፎም ከም 
ዘለኻ ስለ ዝቝጸር።
ምስባር ኣቑሑ ኣብ ግዜ መርዓ፦ 

ኣብ ጀርመን ቅድሚ መርዓ፡ ስድራቤት 
መርዓትን መርዓውን ተኣኪቦም ኣቑሑ 
ናይ ምስባር ጽምብል የካይዱ፡ እቶም 
መርዓውቲ ብዘይ ሓገዝ ናይ ካልእ ሰብ 
ነቲ ዝተሰብረ ንብረታት ከጸራርይዎ 
ይግደዱ። ዕላማ ናይዚ ጽምብል፡ ኣብ ግዜ 
ሽግር ከመይ ገይሮም ከም ዝተሓጋገዙ 
ንምምሃር እዩ።
ውድድር መስሓቕ ገጽ፦ ውድድር 

መስሓቕ ገጽ ኣብ መበል 13 ዘመን 
እዩ ጀሚሩ። ዓመታዊ ኣብ ዓዲ 
እንግሊዝ ዝካየድ ውድድር፡ ኣቃውማ 
ገጹ ተጠቒሙ ንዘስሓቐካ እዩ ሽልማት 
ዝወሃብ። ኣርባዕተ ግዜ ሻምፕዮን ናይዚ 
ውድድር ዝዀነ ፒተር ጃክማን ነዚ 
ውድድር ክሕግዞ ብምባል ኩሉ ኣስናኑ 
ኣርጊፉዎ እዩ።
ምቝራጽ ኣጻብዕቲ ኣብ ግዜ ሓዘን፡ 

ኣብ ኢንዶነዥያ ቀረባ ቤተሰብካ ምስ 
ዝመውት ካብቲ ዝስምዓካ ሓዘን ንላዕሊ 
እቲ ዘጋጥመካ ቃንዛ እዩ ዝርኣየካ። 
ቀረባ ቤተሰብካ ምስ ዝመውት “መንፈስ 
ኣቦሓጎታቶም” ንምፍዋስ ብዝብል ብሂል፡ 

ናይቲ ዝሞተ ዘመድ ዝዀነት ጓል 
ኣንስተይቲ ሓንቲ ካብ ኣጻብዕታ ክትቆርጽ 
ትግደድ።
ኣብ ቦታ ቆጸራ ደንጒኻ ምምጻእ፡

- ኣብ ቬነዝዌላ ኣብ ግዜ ቆጸራ ኣብ 
ሰዓትካ ምምጻእ ስግንጢር እዩ ዘቝጽረካ። 
ቀልጢፍካ ምምጻእ ከም ህዉኽን ስሱዕን 
ስለ ዘቝጽረካ ብውሕዱ ዓሰርተ ሓሙሽተ 
ደቒቕ ደንጕኻ ክትመጽእ ኣለካ።
ምኽልካል ሽቓቕ፦ ኣብ ሰሜናዊ ክፋ፡ 

ቦርነ ዝርከቡ ቀቢላ ቲዶንግ፡ መርዓውቲ 
ድሕሪ መርዓኦም ኣብ ዘለዋ ቀዳሞት 
ሰለስተ መዓልታት ሽቓቕ ከይጥቀሙ 
ዝኽልክል ሕጊ ኣለዎም። እዞም 
መርዓውቲ ኣብዘን መዓልታት ክሸኑ 
ይኹን ኣካላቶም ክሕጸቡ ኣይፍቀድሎምን 
እዩ። ስለዚ ኣዝዩ ውሑድ መግቢ እዮም 
ዝወሃቡ። እዚ ምግባር ኣብ ሓዳር ሕጕስ 
ህይወት ከም ዝህልወካ ይኣምኑ። 
ቀለቤት ኣብ ክሳድ፦ ኣብ ታይላንድ 

ዝነብሩ ቀቢላ ካረን ከም ዘራፍ ነዊሕ ክሳድ 

ምውናን ኣዝዩ እዩ ደስ ዝብሎም። ስለዚ 
መታን ነዊሕ ክሳድ ክውንኑ ካብ ግዜ 
ህጻንነቶም ኣትሒዞም እዮም ጻዕርታት 
ዘካይዱ። ስለዚ እተን ደቂ ኣንስትዮ ካብ 
ደቂ ሓሙሽተ ዓመት ኣትሒዘን ክሳደን 
ንምንዋሕ ካብ ሓጺን ዝተሰርሐ ቀለቤት 
ኣብ ክሳደን የእትዋ። እናጎበዛ ክኸዳ 
ከለዋ ድማ ቁጽሪ እቲ ቀለቤት እናወሰኸ 
ይኸይድ። ኣብዚ ቀቢላ ነዊሕ ክሳድ 
ምውናን ምልክት ጽባቐ እዩ።
ምስባር ኣስናን፦ ኣብ ጫካታት ምብራቕ 

ታይላንድን፡ ደቡባዊ ክፋል ቬትናምን 
ድማ፡ ጻዕዳ ዝኣስናና ጎርዞ ከም ፈኳስን 
ኣመንዝራን ስለ እትጥመት፡ እተን ጎራዙ 
ንኣስናነን ብጸሊም ወይ ቀይሕ ሕብሪ 
ይለኽያ። ኣብ ጋቦን ሞዛምቢክን ቀቢላ 
ማሳይን እተን ጎራዙ ምልኩዓት ክዀና፡ 
ነተን ክልተ ቀዳሞት ኣስናነን ይሰብራ።
ሓውላል ኣዒንቲን ላጻይ ርእስን፦ 

ፍሩያት ኣዒንቲ ኣብ ብዙሕ ከባቢታት 
መለክዒ ጽባቐ እየን። ኣብ ቀቢላ ማያ ግን 

ሓውላል ዝዓይና ጓል ኣንስተይቲ’ያ 
እታ እትበሃግ። ምኽንያቱ፡ ኣብ’ዛ 
ቀቢላ ሓውላል ብኹሉ መኣዝናት 
ብቐሊሉ ናይ ምርኣይ ዓቕሚ 
ኣለዋ ዝብል እምነት ስለ ዘሎ። 
ጎራዙ ማያ ምእንቲ ሓውላላት 
ክኾና፡ ገና ኣብ ንኡስ ዕድመአን 
ካብ ርእሰን ናብ ግንባረን 
ጠልጠል ዝበለ ፈትሊ ብምእሳር፡ 
ንዕኡ ክጥምታ ይውዕላ። ኣብ 
ኣማዞን ዝርከባ ቀቢላታት ድማ፡ 
“ፍሩያት ኣዒንቲ ናይ ርኹሳት 
መናፍስቲ’የን” ዝብል እምነት 
ስለ ዘሎ፡ እተን ጎራዙ ኣዒንተን 
ጨምጫማት ክዀናን ንመውስቦ 
ክበሃጋን ምሉእ መዓልቲ ጸሓይ 
ክጥምታን ትኪ ክዕጠናን ይውዕላ።



ሓዳስ   ኤርትራ

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ሕጊ ልቦናመበል 20 ክፋልን መወዳእታን  

“ኣብ ህይወት እቲ ዝዓበየ ባህታ፡ ነቲ “ኣብ ህይወት እቲ ዝዓበየ ባህታ፡ ነቲ 
ሰባት ከም ዘይትኽእሎ ዝነገሩኻ ክትሰርሖ ሰባት ከም ዘይትኽእሎ ዝነገሩኻ ክትሰርሖ 
ምኽኣል እዩ።” - ዋልተር ባጌትምኽኣል እዩ።” - ዋልተር ባጌት
 “ስራሕ ናይ ሰብ መቕጻዕቲ ዘይኰነ፡  “ስራሕ ናይ ሰብ መቕጻዕቲ ዘይኰነ፡ 
ሓይሉን ባህታኡን እዩ።” - ጆርጅ ሳንድሓይሉን ባህታኡን እዩ።” - ጆርጅ ሳንድ

 ኣካላዊ ባህታ ንህይወት ኣብ 
ምስትምቓር ሓደ ኣገዳሲ ክፋል እኳ 
እንተዀነ፡ ማዕረ ማዕሪኡ ድማ ብኸመይ 
ክንቈጻጸሮን ክንገርሖን ከም ዘለና ክንፈልጦ 
ይግባእ። ጥዒሙኒ ኢልካ ምሉእ መዓልቲ 
ቸኮላታ እንተ በሊዕካ፡ ኣማስያኻ እንታይ 
ከም እትኸውን ኣይጠፍኣካን እዩ። 
 ደቂ ሰብ ብፍጥረትና ደለይቲ-
ባህታ ኢና። ዝያዳ ባህታ ብዝረኸብናዮ 
መጠን ዝያዳ ሓይሊ ይስማዓና። ነቲ ጥረ 
ኣካላዊ ስምዒት፡ ናብ ዓሚቝ ባህታ ማለት - 
ፍቕሪ፡ ትርጕምን ፈጠራውነትን ብኸመይ 
ከም እትልውጦ ኣሰላስል። ኣይትጨነቕ 
– ነቲ ኣካላዊ ባህታ ኣይክትከስሮን ኢኻ። 
ዝያዳ ከተደንፍዖን ከተድንቖን እውን 
ኢኻ። 
ኣልኮላዊ መስተ ክትሰቲ እንከለኻ፡ ኣብ 
ፈለማ ልዑል ባህታ ይፈጥረልካ ይኸውን። 
ክትደጋግሞ እንከለኻ፡ ነቲ ዝነበረካ ጸቕጢ 
ዘፋዀሰልካ ዘሎ ኰይኑ ክስምዓካ ይጅምር 
ይኸውን። ጸኒሑ ግዳ፡ ጽቡቕ ገይሩ እዩ 
ዝጸዓነካ። ኣብ ርእሲ ዝነበረካ ጸቕጢ፡ ካልእ 
ጸቕጢ ይድርበልካ። ንእግርኻ ሓሊኹ 
ብምሓዝ፡ ንኣእምሮኻ ብምቍጽጻር፡ 
ምፍጣርካ ክሳብ እትጸልእ ይገብረካ። 
ክንዲ ዝዀነ፡ ኣልኮላዊ መስተ ቅድሚ 
ምጥዓምካ፡ “እዚ ሕጂ ክሰትዮ ተቐሪብለይ 
ዘሎ ኣልኮላዊ መስተ ብኸመይ እዩ 
ክጸልወኒ?” ብምባል ንገዛእ ርእስኻ ሕተታ። 
ብኣሉታ ክጸልወካ ከም ዝኽእል እንተ 
ፈሊጥካ፡ ስለምንታይ ደኣ እሞ ትሰትዮ? 
 ንባህታና ከነለልን ከነዕዝዝን 
ዝከኣለና ክንገብር ኣለና። ባህታ ማለት 
እንታይ ምዃኑ ብዝግባእ ከተርጥቦ ጽቡቕ 
እዩ። እንታይ እዩ ጥዑም መቐረት ዝህቦ? 
እንታይ እዩ ጽቡቕ ዘምስሎ? እንታይ እዩ 
ጥዑም ሽታ ዝህቦ? እንታይ እዩ ጥዑም 
ስምዒት ዝህቦ? ንኣብነት፥
• ጀላቶ – ዝሑል፡ ምቁር፡ ፈኵስ። 
• ዓርከ-መሓዙት – ውሕስነት፡ ምትእስሳር፡ 
ስምዒት ሰባት ክርድኡኻ።
• መጽሓፍቲ ምንባብ – ንጹርነት፡ ልቦና፡ 
ብሉጽነት። 
 ንመቐረት ህይወት ኣብ 
ምስትምቓር ወሓለ (gourmet) ክትከውን 
ይግባእ። ነቲ ባህታ ብምልኣት ተስተማቕሮ 
ምህላውካ ኣድህብን ኣረጋግጽን። ናብ 
ኣእምሮኻ ከም ዝኣቱ ግበሮ እሞ፡ ንነዊሕ 
እዋን እተስተማቕረሉ ሜላ ኣሰላስል። 
ዝዓሞቐ ኣድናቖት ምስ እተጥሪ፡ ዝያዳ 
ድርኺትን ጸዓትን እዩ ዝህበካ።  
 ገለ ሰባት ንኣካላዊ ባህታ ከም 
እከይ ነገር ገይሮም ዝቘጽርዎ ኣለዉ። 
ካብ ምንታይ ተበጊሶም ከምኡ ከም ዝብሉ 
ኣይጠፍኣናን ይኸውን እዩ። ከመይሲ፡ 
እዚ ርድኢት ምስ መንፈሳዊ መዳይ 
ተተርጕሙ እዩ ዝትንተን።
 ብመንጽሩ ኣብ ዓለማዊ (secu-
lar) ሕብረተሰብ፡ ካልእ ካብዚ ፍልይ ዝበለ 
ኣረኣእያ እዩ ዝንጸባረቕ። እቲ ምንታይሲ፡ 
ባህታ ንኽረኽቡ ዘይፍንቅልዎ እምኒ የለን 
እንተ ተባህለ ምግናን ኣይኰነን።
 ማእከላይ መርገጺ እንተ ሓዝና 

ዝጽላእ ኣይኰነን። ናብ እዛ ዓለም ዝመጻእና፡ 
ክንጭነቕ ዘይኰነ ብዝግባእ ንኸነስተማቕራ 
ምዃኑ እምንቶ እንተ ሃለወና ጽቡቕ 
ይመስለኒ። 
 ነቶም ኣብ ዓለምና ዘለዉ 
ቫይታሚናት፡ ማዕድናት፡ … ትሕዝቶ 
ዘለዎም መግብታት ንጥዕናና ብዝሳነ ኣገባብ 
እናተመገብና እንተ ኣስተማቐርናዮም 
ንረብሕ እምበር ኣይንጕዳእን ኢና። 
 ገለ ፈላስፋታት፡ “ሽማግለታት 

ሰባት ጸሓይ ክጽለዉ ኣለዎም።” ብምባል 
ይመኽሩ። “ዋላ ሽሕ ግዜ ለባማትን 
ምሁራት ንዅን፡ ንኣካልና ብጽቡቕ ክንሕዞ 
ግቡእ እዩ። ኣካልና ካብ ጸሓይ ዝረኽቦ 
ረብሓ ንኹሉ ሰብ ብሩህ እዩ።”
 ሓይሊ ምስጋና እውን ቀሊል 
ኣይኰነን። ዝብላዕ ወይ ዝስተ ክንረክብ 
እንከለና፡ ካብ ልቢ ምምስጋን ዓቢ ረብሓ 
ኣለዎ። ንኹሉ ነገር ከም ህያብ ትቘጽሮ 
እንተ ዄንካ፡ ንስኻ እውን ንኻልኦት 
ሓገዝካ ዝደልዩ ነፋግ ኣይትኸውንን ኢኻ። 
 ኣብ ነፍሲ ወከፍ መዓልቲ 
እንታይ ባህታ ዝፈጥሩልካ ኣጋጣሚታት 
ከም ዝረኸብካ ኣብ ዕለታዊ መዘክርካ 
ኣስፍሮ። ብርሃን ጸሓይ፡ ጽሩይ ዝስተ ማይ፡ 
ዘይተበከለ ኣየር፡ … ብዝርዝር ኣብ ምጽሓፍ 
ኣይትሕመቕ። ነዚኦም ዘይተቕልበሎም 
እንተ ዄንካ፡ ምሉእ መዋእልካ እናማረርካ 
ምድረ ሰማይ ከተዕርባ ኢኻ። 
 ንኣካላዊ ባህታ ብልቦና 
እንተ ተጠቒምናሉ፡ ናብ ዝለዓለ ባህታ 
ዘሕኵር መሳልል እዩ። ንጽቡቓት ነገራት 
ከነስተማቕር እንከለና፡ ኣካልና ብዝግባእ 
ይዛነ ከምኡ እውን፡ ንዓሞቝቲ ጕዳያት 
ህይወት ክንገጥሞም ዝያዳ ድሉዋት 
ንኸውን። ንጸገማት ምግጣም – ገበናት፡ 
ሽቕለት ኣልቦነት፡ … ስምዒታዊ ሓይሊ 
ይጠልቡ። ዕላማ ኣካላዊ ባህታ እምበኣር፡ 
ነዚ ሓይሊ ንምምንጫው እዩ።
 መቐረት ህይወትና ብመልሓስና 
ጥራይ ዝሰማቐር ከም ዘይኰነ ክስቈረና 
ኣለዎ። ደድሕሪ ንዋት ጥራይ ምጕያይ፡ 
ናብ ክትውጽኦ ዘይትኽእል ህጉም 
ክሸምመካ ይኽእል እዩ። 
 ንመቐረት ህይወት ብሩሕና 
እውን ከነስተማቕሮ ግቡእ እዩ። ትርጕም 
ህይወት እኮ የድልየና እዩ። ትርጕም 
ዘልኣለማውነት ብግቡእ ይርደኣና ድዩ? 
 ካብ ኣካልና ጸዓት ክንረክብ 
እንከለና፡ ንሩሕና ኣብ ምርሓው ክሕግዘና 
ይኽእል እዩ።
 ንነፍሲ ወከፍ መዓልቲ ከም 
ጽብቕቲ መዓልቲ ገይርና ከነስተማቕራ 
ንበገስ። ንእንምገቦ ዝበለ ኹሉ፡ ቅድሚ 
ምውሓጥና ብዝግባእ ነስተማቕሮ። 

ንውሽጣዊ ሰላምና ብዝግባእ ነቕልበሉ። 
ኣካላዊ ባህታ እኮ ግንዖ እዩ። ንኣካልና 
ምሳና ተማሊእናዮ ንኸይድ ኣለና። 
ንሩሕና ከፊትና ድማ፡ ነቲ ዝለዓለ ባህታ 
ከነስተማቕሮ ከም እንኽእል ነስተብህለሉ።
 ንሓደ ዓይነት ባህታ ካብ እቲ 
ካልእ ባህታ ክንፈልዮ ንፈትን። ጥረ ዝዀነ 
ኣካላዊ ባህታ ዲና ነስተማቕር ዘለና ዋላስ 
ዓሚቝ ባህታ ኢና ነስተማቕር ዘለና 
ብዝግባእ ከነልልዮ ይግባእ። 

 ጥረ ኣካላዊ ባህታ፥
• ግዜያዊ ወይ ንኽስዖይ እዩ።
• ኣብ መወዳእታ ምስ ቅዛነት እዩ 
ዝገድፈካ። 
• ባዕሉ እዩ ራሕሪሑካ ዝኸይድ።
• ኣዕጋቢ ኣይኰነን። 
 ዓሚቝ ባህታ፥
• ቀዋሚ እዩ። 
• ሓይሊ ዝህብ እዩ። 
• መንገዲ እምበር፡ መወዳእታ ኣይኰነን። 
a means, not an end
• ኣነቓቓሒ እዩ። 
 ዝዀነ ማኪና ዝመርሕ ሰብ 
ንጸገም ማኪናኡ ክፈልጥን ብኸመይ 
ከም ዝጽግና እንተ ፈለጠን ጽቡቕ እዩ። 
ዝበለጸ ዓይነት ነዳዲ ድማ ክመልኣ ኣለዎ። 
ንማኪናኻ እንተ ዘይተኻናኺንካያ፡ ናብቲ 
ንስኻ እትደልዮ ቦታ ዘይከተብጽሓካ 
ትኽእል እያ። ምእንቲ ጽብቕቲ ክትኰነልካ 
ድማ፡ ኣብ ግቡእ ግዜ ክትሓጽባ ኣለካ። 
 የግዳስ እታ ማኪና ካብ 
መራሒኣ ኣይትበልጽን እያ። እቲ ንስድራ 
ቤቱ ዕሽሽ ኢሉ፡ ንማኪናኡ ክወላውልን 
ክጽግንን ዝውዕል ሰብ፡ ቀዳምነት ኣብ 
ምስራዕ ተጋግዩ ኣሎ። 
 ነዚ ዋላ ኣብ ኣካልን ሩሕን 
ክንጥቀመሉ ንኽእል ኢና። እቲ ኣካል 
ንትእዛዝ ሩሕ ዝፍጽም ተሽከርካሪ እዩ። 
ክንዲ ዝዀነ፡ ብዝግባእ ክትቈጻጸሮ 
ይግባእ። ብኻልእ ወገን፡ መላኺ ምዃን 
ኣየድልየካን እዩ። ኣብ ምርዳእ እቲ ኣካል፡ 
ስም እቲ ጸወታ ርእሰ ዲስፕሊን እምበር፡ 
ጸቕጢ ኣይኰነን። እቲ መፍትሕ ምጡን 
እትቈጻጸሮ ኰይኑ፡ ኣብ ቅኑዕ ግዜ ንቕኑዕ 
ምኽንያት ምጥቃም እዩ። 
 እናሓንሳእ ንኣካልካ ከተደስት 
ኣለካ፡ ምእንቲ ሩሕካ ዝያዳ ከድምዕ። 
ንኣብነት ብድሕሪ ንሓደ ዓቢ ፕሮጀክት 
ምዝዛምካ፡ ንገዛእ ርእስኻ ኣብ ሓደ ብሉጽ 
ቤት መግቢ ድራር ክትጋብዛ ትኽእል ኢኻ። 
የግዳስ ብሚዛናዊ ኣጠማምታ ተጠቐመሉ። 
ኣብ መንጎ ንገዛእ ርእስኻ ምሕጓስን ልዕሊ 
ዓቐን ርውየትን ሚዛን ክህሉ ኣለዎ። ነቲ 
መግቢ ከም ናይ መወዳእታ ሸቶ ገይርካ 
ብምሕሳብ ከይትደናገር ክትጥንቀቕ ኣለካ። 

 ነቲ ባህታ ኣስተማቕሮ። 
የግዳስ ክትውለፎ የብልካን። ብእኡ እንተ 
ተወሊፍካ፡ ጊላኡ ክገብረካ እዩ። 
 ካብ ጥበራ ኣካል ተጠንቀቕ። 
ኣብ ጥርዚ ኣካላዊ ባህታ ኣብ እትበጽሃሉ 
እዋን፡ ንእሽቶ ድምጺ ብውሽጥኻ፡ “እዚ 
ጸቓጢ፡ ኣሰልካዪን ዘይባህርያውን እዩ። 
ምጽላለይ ኣይተርፈንን እዩ!” ክብለካ 
ይኽእል እዩ።     
 ሰባት ልምዶም ይቕይሩ 
እዮም። ብድሕሪ እዚ፡ ሕጕስ ህይወት 
ዘሕልፉ ኣለዉ። ንስኻ ኣድላዪ ኰይኑ 
እንተ ተሰሚዑካ፡ ልምድኻ ኣብ ምቕያር 
ዓይንኻ ኣይትሕሰ። ኣድህቦኻ ኣዕቢ። 
ጽንዓትካ ኣበርኽ። 
 ንዝዀነ ነገር ልዕሊ ዓቐን እንተ 
ወሲድካዮ፡ ካብ ጥቕሙ ጕድኣቱ እዩ 
ዝምዘን። ኩሉ ነገር ብዓቐን እንተዀነ እዩ 
ዝምረጽ። ክትምሳሕ እንከለኻ፡ ዋላ ሓንቲ 
ኩላሶ ናብ ጐሮሮኻ ምውታፍ ክሳብ 
ዝእግመካ ኣይኰንካን ክትጸግብ ዘለካ። 
ቅድሚ ኣጸቢቕና ምጽጋብና፡ መኣዲ 
እንተ ኣልዓልና ንጥዕናና ጽቡቕ እዩ። እወ 
ንስርዓተ-ምሕቃቕና ጽቡቕ እዩ። ንርእሰ 
ክብርና እውን ጽቡቕ እዩ። ካብ ደረት 
ሸውሃትካ ንላዕሊ ምስ እትበልዕ፡ ዘጣዕሰካ 
ሳዕቤን ክትርኢ ግዜ ኣይወሰደልካን እዩ። 
“ብኻ ብዙሕ ዘይበላዕኩ!” እናበልካ ምጥዓስ 
እሞ እንታይ ትርጕም ኣለዎ?
 ቅድሚ ንዝዀነ ባህታ 
ምስትምቓርካ፡ ንገዛእ ርእስኻ፡ “ካብ 
እዚ እንታይ ክረክብ እዩ ትጽቢተይ?” 
ኢልካ ሕተታ። ብድሕሪ እዚ፡ ኣብ እዋን 
እቲ ንጥፈት፡ “ነቲ ዝወጠንክዎ ባህታ 
ረኺበዮዶ?” ኢልካ እንደገና ንገዛእ ርእስኻ 
ሕተታ፣ 
 ኣቐዲምካ ባህታ ከም ዘለካ 
ገይርካ ኣይትውሰዶ። ምሉእ ኣቓልቦ 
ግበር። ባህታ ትረክብዶ ኣለኻ? እንተ 
ዘይኰይኑ፡ ሃንደራእ ኢልካ ኣይትእተዎ። 
ንቝሕ ዝዀነ ውሳነ ውሰድ። 
 ነታ ዝኣዘዝካያ ማክያቶ ምስ 
መዓጕካላ፡ ማዕረ እቲ ዘውጻእካላ ገንዘብ 
ምቅርቲ ምዃናን ዘይምዃናን ምዘና። 
ዘይግብኣ ገንዘብ ከም ዘውጻእካላ እንተ 
ተሰሚዑካ፡ ነታ ማክያቶ ምስታይካ ጥራይ 
ባህታ ክፈጥረልካ ኣይክእልን እዩ። 
 ገለ ሰባት ኣብ ቤት መግቢ 
ኣትዮም ንዝኣዘዝዎ መግቢ፡ ዋላ ኣይጥዓሞም 
ዒሕ እናበሉ ዝውድእዎ ኣለዉ። “ገንዘበይ 
ጫሕ ኣቢለ እንድየ ገዚአዮ። ተረፍ ዝበሃል 
ኣይገድፈሎምን እየ።” ክብሉ ትሰምዖም። 
ንምሸቱ ግዳ፡ ከብዶም ሓሚሞም ተወሳኺ 
ገንዘብ ከጥፍኡ ናብ ሕክምና ወይ ፋርማሲ 
ይጓየዩ። 
እቲ ንመግቢ ኢልካ ዘውጻእካዮ ገንዘብ 
ባህታ ንኽፈጥረልካ ኢልካ ከም ዘውጻእካዮ 
ክትርስዖ የብልካን። ክንዲ ዝዀነ፡ እቲ 
ዝተቐረበልካ መግቢ እንተ ዘየሕጕሱካ 
ጠንጢንካዮ ክትዕዘር ጥራይ እዩ ዘለካ። 
እንታይ ኣምጽኦ ቅዛነት? ካብ ገንዘብካ 
ንላዕሊ ጥዕናኻ ከም ዝዓብየካ ዝስቈረካ 
እንተ ዀይኑ፡ ውሳነ ኣብ ምውሳድ ከቶ 
ኣይትማታእን ኢኻ። 
 እዚ እንብሎ ዘለና ኣብ መግቢ 
ጥራይ ክንጥቀመሉ ዘለና ኣይኰነን። ዋላ 
ኣብ ፊልም፡ ስፖርታዊ ግጥማት፡ ዑደት፡ 
… እውን ከነተግብሮ ንኽእል ኢና። ገለ 
ሰባት ኣብ ሓደ መዓልቲ ሰለስተ ግጥማት 
ኵዕሶ እግሪ ፕሪመር ሊግ ዓዲ እንግሊዝ 

ዝዕዘቡ የጋጥሙኒ እዮም። እዞም ሰባት 
ነቲ ክቡር ግዜኦም ክሳብ ክንደይ ንጥዕና 
ኣእምሮኦም ኣብ ዝሃሲ የውዕልዎ ከም 
ዘለዉ ኣይርድኦምን እዩ። 
 ንጸዓትካ ብግቡእ ተጠቐመሉ። 
ግዜኻ ምብኻን ህይወትካ ምብኻን ማለት 
ምዃኑ ክርደኣካ ኣለዎ። ንዘለካ ውሽጣዊ 
ጸዓት፡ ንጽቡቕ መነባብሮኻ ዘይትጥቀመሉ 
እንተ ሃሊኻ፡ ካብ ሕጂ ኣትሒዝካ ብግቡእ 
ክትሓስበሉ ኣለካ። 
 “እዚ ባህታ ናይ ብሓቂ ንዓይ 
እንታይ እዩ ዝዓብሰለይ ዘሎ? ንክውንነት 
ኣብ ምዕባጥ ድየ ዝጥቀመሉ ዘለኹ 
ዋላስ ሓይሊ ሂቡ ንቕድሚት ከም 
ዘወንጭፈንን ስራሓይ ብግቡእ ንኸሰላስልን 
እየ ዝጥቀመሉ ዘለኹ?” ኢልካ ንገዛእ 
ርእስኻ ሕተታ። እቲ ባህታ ዝተሓደሰ 
ጸዓት እንተ ሂቡካ ግርም። እንተ ዘይኰይኑ፡ 
ኣይትጠቐመሉ።
 ንገዛእ ርእስኻ ተቘጻጸራ። 
“ነዚ ቅልዋ ድንሽ ምስ በላዕኩዎ፡ እንታይ 
ክረክብ እዩ ትጽቢተይ?” ኢልካ ንገዛእ 
ርእስኻ ሕተታ። ጥዑም ጣዕሚ ስለ ዘለዎ 
ዲኻ ትበልዖ ዘለኻ? ሒደት ጥራይ ዲኻ 
ክትበልዕ እትደሊ? ዋላስ ክሳብ ፍጊዕ 
ዝብለካ ኢኻ ክትበልዕ እትደሊ? ነዚ ከም 
መለማመዲ ርእሰ ንቕሓት ክትጥቀመሉ 
ትኽእል ኢኻ። 
 ንንዋታዊ ርውየት ከም መህደሚ 
ክንጥቀመሉ ንኽእል ኢና። ንባህታ ከም 
መህደሚ ካብ ጸገማትካ ኣይትጠቐመሉ። 
ንስኻ ካብ ዝኣተኻዮ ጸገም ወጺእካ፡ ናብ 
ንቡር ህይወት ንኽትምለስ እንታይ ኢኻ 
እትጥቀም? ህድማ መስድዒ እዩ። 
ነቲ ህድማ ሎሚ እንተ ተታሓሒዝካዮ፡ 
ጽባሕ እውን ምህዳምካ ዘይተርፍ እዩ። 
ካብ ጸገምካ ምህዳም፡ ከቶ ነባሪ ፍታሕ 
ኰይኑ ኣይፈልጥን እዩ። ብኣንጻሩ እኳ 
ደኣ፡ ጸገማትካ ንኽደራረቡን ሱር ንኽሰዱን 
ኢኻ ዕድል እትህቦም። 
ንህድማ ከም ልምዲ ኣብ ውሽጥኻ 
ኣይተስርጾ። ህድማ – ዋላ ሽሕ ግዜ 
ሕማቕ ይዅን፡ ዋላ ንስኻ ውፉይ ኵን – 
ንኽትልውጦ ከቢድ እዩ። 
እቲ ዝበለጸ መንገዲ ንሕማቕ ልምዲ 
እተወግደሉ፡ ሕጕስ ብምዃንን ኣብ 
ህይወት ብምጥሓልን እዩ። እቶም ኣብ 
ህይወት መምርሒ ዘይብሎም ሰባት፡ 
ድኹም ርእሰ ምስሊ ከማዕብሉ ዘለዎም 
ተኽእሎ ዝለዓለ እዩ። የግዳስ ገለ ኣገዳሲ 
ነገር ዝዕመም እንተ’ልዩካ፡ ነቶም ሕማቓት 
ልምድታትካ ንኽእትኣልዮም ዝሓሸ ዕድል 
ይህልወካ። ጸዓትካን ክእለትካን ብምሉእ 
ዓቕሚ ክሰርሑ እንከለዉ፡ ኒሕካ (will-
power) ብተመሳሳሊ ይሰርሕ።

“ኣብ ህይወት እቲ ዝዓበየ ባህታ ፍቕሪ “ኣብ ህይወት እቲ ዝዓበየ ባህታ ፍቕሪ 
እዩ።” - ኤፒክተቱስእዩ።” - ኤፒክተቱስ
“መንገዲ ባህታ ወትሩ ቃንዛ እዩ።” - “መንገዲ ባህታ ወትሩ ቃንዛ እዩ።” - 
ማርከስ ሳዴማርከስ ሳዴ

መወከሲ፦ Modern Wisdomመወከሲ፦ Modern Wisdom
- The Wisdom Of insecurity- The Wisdom Of insecurity
- The Wisdom Pattern- The Wisdom Pattern
- Daily Wisdom- Daily Wisdom
- Seeking Wisdom- Seeking Wisdom
- The Art of Worldly Wis-- The Art of Worldly Wis-
domdom
- Book Of Wisdom- Book Of Wisdom
- Discovering Wisdom- Discovering Wisdom
- Sparks Of Wisdom- Sparks Of Wisdom
- The Love Of Wisdom- The Love Of Wisdom



ሓዳስ   ኤርትራ

ማሕበራዊ ዕብየትማሕበራዊ ዕብየት
ብምትሕብባር ሚ/ዕ/ማ/ድሕነት ዝዳሎብምትሕብባር ሚ/ዕ/ማ/ድሕነት ዝዳሎ

ምክልኻል ሓደጋ ባርዕ ሓዊወዲ-ሰብ መነባብሮኡ ከካይድ ካብ 
ዝጥቀመሎም ኣገደስቲ ነገራት ሓደ 
ሓዊ እዩ። ካብ ጥንቲ ጥቅምቲ ጀምሩ 
ዋላ’ውን ታሪኽ ከም ዝሕብሮ፡ ሓዊ ኣብ 
ዘቤታዊ ንጥፈታት ከምኡ’ውን ትካላዊ 
ኣሰራርሓ ዝህቦ ዘሎ ኣገልግሎት ኣዝዩ 
ዕዙዝ ምዃኑ መግለጺ ዘድልዩ ኣይኮነን። 
ወዲ-ሰብ ንሓዊ ካብ መግቢ ምብሳል 
ጀሚሩ ክሳብ ሙቐት ኣብ ምርካብን 
ጸላኢ ኣብ ምክልኻልን ይጥቀመሉ እዩ። 
ክንዲ ዝኾነ፡ መነባብሮ ሰባት ብዘይ ሓዊ 
ከመይ ክኸውን ይኽእል ኢልካ ክትሓስቦ 
ከለኻ፡ ዕዙዝነቱን ኣገዳስነቱን ክሳብ ክንደይ 
ክብደትን ርዝነትን ከምዘለዎ ይበርሃልካ። 
ኮይኑ ድማ ሓዊ ማዕረ-ማዕረ ዝህቦ 

ጥቕምታትን ኣገልግሎታትን፡ ውሕሉልን 
ጥንቁቕን ኣተሓሕዛን ኣጠቓቕማን 
ምኽታል፡ ድሕነትን ጥዕናን ሰባት 
ከተውሕስ ብቑዕን ዝበለጸን ኣማራጺ 
ተግባር ወይ ልምዲ እዩ። ሓዊ ካብቶም 
ካልኦት ጠንቅታት ሓደጋ ፍሉይ ዝገብሮ፡ 
ሓደጋ ባርዕ ሓዊ ኣብ ዘጋጥመሉ ግዜ 
ኣብ ልዕሊ ሰብ ዘውርዶ ጉድኣት፡ 
ኣብ ልዕሊ ንብረትን ኣቚሑን ዘስዕቦ 
ዕንወት ከምኡ’ውን ኣብ ውልቃውን 
ሓባራውን ቁጠባ ዘኸትሎ ክሳራ ኣዝዩ 
ዓቢን መዳርግቲ ኣልቦን ምዃኑ እዩ።
ከም ዝፍለጥ ኣብ’ዚ እዋን’ዚ ሓደጋ ባርዕ 

ሓዊ፡ ካብ ኣብ ትካላት ዝያዳ ኣብ ዘቤታዊ 
ንጥፈታት የጋጥም። ቀንዲ ጠንቂ ዘቤታዊ 
ሓደጋ ባርዕ ሓዊ ዘይውሑስ ኣጠቓቕማ 
ዕትሮ ጋዝ ምዃኑ ይሕበር። ዋላ’ኳ 
ንጹር ሓበሬታ ኣይሃልው፡ ኣብ ትካላት 
ዘጋጥም ባርዕ ሓዊ’ውን ቀሊል ወይ 
ውሑድ ቁጽሪ ኣይኮነን። ካብ’ቲ ሓፈሻዊ 
ብደረጃ ሃገር ዘጋጥም ሓደጋ ባርዕ ሓዊ 
ኣስታት ሓሙሽተ ሚእታዊት ከምዝሽፍን 
መዛግብቲ ይሕብሩ። ዝሓለፈ ወርሒ 
ኣብ መራኸቢ ብዙሓን ከምዝሰማዕናዮ፡ 
ኣብ መደበር ዘጋጠመ ሓደጋ ባርዕ ሓዊ፡ 
ከምኡ’ውን ኣብ ሃገረ ባንግላዲሽ ኣብ 
ፋብሪካ ዓለባ ዘጋጠመ ሓደጋ ባርዕ ሓዊ 
ናይ’ዚ ኣብነታት እዮም። ከም ትዕዝብቲ፡ 
መብዛሕትኦም ኣብ ትካላት ዘጋጠሙ 
ሓደጋታት ባርዕ ሓዊ፡ ካብቲ ስሩዕ 
ሰዓታት ስራሕ ወጻኢ እዮም ዘጋጥሙ። 
እዚ ድማ ኣብ ልዕሊ ሰራሕተኛታት 
ከውርዶ ዝኽእል ሓደጋታት ከጉድሎ 
ከሎ፡ ብኣንጻሩ ድማ ኣብ ሽቕለት 
ሰራሕተኛታትን ቁጠባውን ማሕበራውን 
መዳያት ህይወትን ዘኸትሎ ሳዕቤናት 
ብኣሉታ ዝግለጽ እዩ። ሓደጋታት 
ባርዕ ሓዊ ንምክልኻል፡ እንታይነት ሓዊን 
ብኸመይ መገዲ ነጥፍኦን ምፍላጥ ኣገዳሲ 
እዩ።
ሓዊ ብመሰረቱ ብሰለስተ ዓበይቲ 

ባእታታት ዝቘመ እዩ። ንሳቶም ድማ 
ኣየር ወይ ኦክሲጂን ነዳዲን ሙቐትን 
እዮም። ህላአር ሓዊ በዞም ሰለስተ ኣገደስቲ 
ባእታታት ክረጋገጽ ናይ ግድን ይኸውን። 
ስለዚ ሓዊ ከነጥፍእ ምስ እንደሊ፡ ሓደ 
ካብዞም ንሓዊ ዘቘሙ ነገራት ክጐድል 
ክኽእል ኣለዎ። ሓደ ካብዞም ባእታታት 
ምስ ዝጐድል፡ ሓዊ ብመሰረቱ ክፍጠር 
ኣይክእልን ወይ ድማ ምስ ዝፍጠር 
ብቐሊሉ ክጠፍእ ይኽእል። ዳርጋ ኣብ 
መብዛሕትኡ ትካላት፡ ኣየር ወይ ኦክሲጂን 
ከምኡ’ውን ነዳዲ ብቐጻሊ ክህልዉ ከለዉ፡ 
ሙቐት ግን ደሓር ብዝካየዱ ንጥፈታት 

ዝፍጠር እዩ። መጠን ቃጸሎ ሓዊ ኣብ 
ዓይነትን ብዝሒን ነዳዲ፡ መጠን ቀረብ 
ኣየር ወይ ኦክሲጂን ከምኡ’ውን መጠን 
ዝርግሐ ብንነት ሃፋ ይምርኮስ። ካብ’ዚ 
ብምብጋስ ባርዕ ሓዊ ኣብ ዝልዓለሉ ግዜ 
ከነጥፍኦ፡ እዞም ዝስዕቡ ኣገባባት ምኽታል 
የድሊ። ንሳቶም ክኣ፡ ሙቐት ንምጕዳል 
ማይ ምድፋእ ወይ ከምዝዝሕል 
ምግባር፣ ኣየር ወይ ኦክሲጂን ንምጉዳል 
ብካርቦንዳይክሳይድ፡ ሑጻ፡ ኮቦርታ፡ ፎምን 
ካልእ ተመሳሰልቲ ነገራትን ገይርካ 
ምዕባጥ ወይ ድማ ምዕፋን፣ ቀረብ ነዳዲ 
ካብቲ ዘሎ መጠን ንላዕሊ ከይውስኽ 
ምግዳብ ወይ ምዕጋት ከምኡ’ውን 
ዝምድና ኬሚካላዊ ውህደት ናይዞም 
ዝተጠቕሱ ሰለስተ ባእታታት ሓዊ ከም 
ዝብተኽ (ከምዘቋርጽ) ምግባር የጠቓልል። 
መጥፋእቲ ሓዊ ድማ ብመሰረት ኣብ 
ላዕሊ ዝተጠቐሱ ኣገባባት ምጥፋእ ሓዊ 
ምርኵስ ብምግባር ዝተዳለዉ ወይ 
ዝተነድፉ እዮም።
መሳርሒታት መጥፋእቲ ሓዊ፡ ካብ 

ሳንኬሎ ማይ ምድፋእ ጀሚርካ ክሳብ 
ምሉእ ስርዓተ ባህባሂት ወይ መህጸፊት 
ማይ (Sprinkler system) የጠቓልል። 
ዓይነትን ብዝሒን ንዝተፈጠረ ባርዕ ሓዊ 
ንምቅላስ ዘድልዩ መሳርሒታት፡ ብዝያዳ 
ኣብ ዓቐንን ንድፊን ህንጻ ከምኡ ከኣ 
ምህርቲ ንምፍራይ ይዅን ኣገልግሎት 
ንምሃብ እንኽተሎም መስርሕ ወይ 
ኣገባብ ኣሰራርሓ ይምርኮስ። መብዛሕትኡ 
ግዜ ትካላት ዝውንናኦ መሳርሒታትን 
ኣቚሑን፡ ስፍሓትን ዓቐንን ሓጹር፡ 
ዝኽተልዎ ኣገባብ ኣሰራርሓ፡ ተደኲኑሉ 
ዘሎ ቦታ፡ ኣብ ትሕቲኡ ዝሰርሑ 
ሰራሕተኛታትን ካልእን ኣብ ግምት 
ብምእታው ዓይነትን ብዝሒን መጥፍኢ 
ሓዊ ክውሰን ይኽእል እዩ። ነዚ ንምግባር 
ድማ፡ ልዕሊ ኩሉን ዝያዳ ኩሉን እቲ 
ብቑዕን ቅኑዕን መጥፍኢ ሓዊ፡ ነቲ 
ዝግብኦ ዓይነት ሓዊ ተዳልዩ ክቕረብ 

ክኽእል ኣለዎ። እንተዘይ ኰይኑ ማይ 
ዓሚዅካ ምትራፍ ክኸውን እዩ።
ኩሎም ሓዊ ሓደ ዓይነት ኣይኮኑን። 

ሓዊ ኣብ ሽዱሽተ ደረጃታት ይኽፈሉ። 
ኣሰያይማኦም ድማ ብናይ እንግሊዘኛ 
ፊደላት ዝተሰነዩ እዮም። ‘Class A’ 
ዝብሃሉ ሓዊ፡ ካብ ወረቐት፡ ዕንጨይቲ፡ 
ጨርቂን ካልእን ዝፍጠሩ ሓዊ እዮም። 
ካብዚኦም ዓይነት ዝፍጠር ሓዊ፡ ማይ 
ብምድፋእ ጥራይ ከነጥፍኦም ንኽእል 
ኢና። ማይ ምስ ከዓናሉ ግን ንኽጠፍእ 
እኹል ግዜ ክንህቦ ክንክእል ኣለና። 
እንተዘይኮይኑ፡ ዳግማይ ክውላዕ ይኽእል 
እዩ። 
‘Class B’ ዝብሃሉ ሓዊ ድማ ካብ 

ተባራዕቲን ተቓጸልቲን ፈሰስቲ ማለት 
ላምባ፡ ናፍታ፡ በንዚን፡ ቦያ ቀለም፡ ስምዒን 
ካልእ ዝኣመሰሉን ዝፍጠሩ ዓይነታት ሓዊ 
እዮም። ሓደገኛነት ናይዞም ዓይነት ሓዊ 
ከኣ ብመንጽር ናይ’ቲ ባህሪን ዓይነትን 
ፈሳሲ ዝያዳ ይምርኮስ። ብፍላይ ድማ 
ብመንጽር ማይ ክህልዎ ዝኽእል ጻዕቂ 
(density)ን ሓቓቕነት ወይ ተበራዝነት 
(Solubility)ን ክወዳደር ከሎ ሓደገኛነቱ 
ዝያዳ ይርአ። ንኣብነት እቲ ፈሳሲ ኣብ 
ማይ ዘይሓቅቕን ርዝነቱ ድማ ካብ ማይ 
ንላዕሊ ምስ ዝኸውን፡ ከም ሳዕቤኑ ዝፍጠር 
ሓዊ ብቐሊሉ ክላባዕ ዘለዎ ተኽእሎ ዓቢ 
እዩ። 
‘Class C’ ዝብሃሉ ሓዊ ድማ ካብ 

ተባራዕቲን ተቓጸልቲን ጋዛት ማለት 
ካብ ቡተይን፡ ፕሮቴንን ካልእን ዝፍጠሩ 
እዮም። ‘Class D’ ዝብሃሉ ሓዊ 
ንተባራዕቲን ተቓጸልቲን ሓጻዊን ማለት 
ኣለሚኒዮም፡ ማግኒዝዩም፡ ሶድዮም፡ 
ፖታሽዩምን ካልእን ዝሓቖፈ እዩ። ካብ 
ኤሌትሪክን መሳርሒታት ኤሌትሪክን 
ክፍጠሩ ዝኽእሉ ባርዕ ሓዊ ድማ ‘Class 
E’ ተባሂሎም ይጥቀሱ። ኣብ መወዳእታ 
ድማ፡ ካብ ክሽነ ክፍጠር ዝኽእል ሓዊ 
‘Class F’ ተባሂሉ ይጥቀስ። ስለዚ 
ዓይነትን ባህሪን ሓዊ፡ ብኸምዚ ዝተጠቐሰ 
ክፋላት ከፋፊልና ክንፈልጦም ምኽኣል፡ 

ኣብ ምጥፋእ ዝተፈጠረ ባርዕ ሓዊ 
እንኽተሎ ኣገባባትን ሜላታትን ክንመርጽ 
ኣዝዩ ሓጋዚ እዩ።
ኣብዚ እዋን’ዚ ብሓፈሻ ኣርባዕተ 

ዓይነታት መጥፍኢ ሓዊ ኣለዉ። 
ንሳቶም ከኣ ‘Class B’ን ‘Class A’ን 
ዘጥፍእ ዓይነት መጥፍኢ ሓዊ ማለት 
- ዓፍራ መጥፍኢ ሓዊ (Foam fire 
extinguisher)፣ ‘Class B’ን ‘Class 
E’ን ዘጥፍእ ዓይነት መጥፍኢ ሓዊ 
- ካርቦንዳይኦክሳይድ መጥፍኢ ሓዊ 

(Carbon dioxide fire extinguish-
er)፣ ‘Class F’ን ‘Class A’ን ዘጥፍእ 
ዓይነት መጥፍኢ ሓዊ - ጥሉል ኬሚካል 
መጥፍኢ ሓዊ (wet chemical fire 
extinguisher) ከምኡ ድማ ንዅሎም 
ዓይነታት ሓዊ ዘጥፍእ ዓይነት መጥፍኢ 
ሓዊ - ድሩቕ ሓርጭ ኬሚካል (Dry 
chemical powder fire extinguisher) 
እዮም። ስለዚ ብዝተኻእለ መጠን እቲ 
ብቑዕን ቅኑዕን ዓይነት መጥፍኢ ሓዊ፡ 
ኣብ ግቡእ ቦታኡ ክንጥቀመሉ ክንክእል 
ኣለና።
“ካብ ሓሚምካ ሕክምና ተኸላኪልኻ 

ጥዕና” ከምዝብሃል ግን፡ ካብ ሓዊ ምስ 
ተፈጠረ ተጓይኻ ከተጥፍኦ ምፍታን፡ 
እቲ ዝበለጸን ዝሓሸን ኣማራጺ ሓዊ 
ክፈጥሩ ዝኽእሉ ምንጭታት ምውጋድ 
እዩ። ዋላ’ኳ ጽጹይ ሓበሬታ ኣይሃልው፡ 
ዘይውሑስ ኣተሓሕዛን ኣጠቓቕማን 
ኤሌትሪክን ኤሌትሪካዊ መሳርሒታትን፡ 
እቶም ቀንዲን መሰረታውን ጠንቂታት 
ሓደጋ ባርዕ ሓዊ ምዃኖም ጸብጻባት 
ቁጽጽር ኩነታት ስራሕ ይሕብሩ። 
ኤሌትሪክ ወይ ድማ ኤሌትሪካዊ 
መሳርሒታት ባዕሎም ሓዊ ኣይፈጥሩን 
እዮም። እንታይ ደኣ፡ መወልዒ ወይ 
መቃጸሊ ነገራት (Ignition materi-
als) እዮም። ልዑል ሓይሊ ኤሌትሪክ 
ምጥቃም፡ ግራውንዲንግ ዘይምግባር፡ 
እኹል ኣፍልጦ ዘይብልካ ክትሰርሕ 
ምፍታንን ካልእን ዘይውሑስ ኣገባባት 
ምዃኖም ፈሊጥና፡ ክንእርሞም ኣለና። 
ከም ካልኣይ ቀንዲ ጠንቂ ሓደጋ ባርዕ 

ሓዊ ተባሂሉ ዝጥቀስ ድማ ምትካኽ 
ሽጋራ እዩ። ኣብ ቦታ ስራሕ ኮይንካ ሽጋራ 
ምትኻኽ ዳርጋ ልሙድ ተርእዮ እናኾነ 
ይመጽእ ኣሎ። ዋላ’ኳ መብዛሕትአን 
ትካላት ሓያልን ጽኑዕን መምርሒ 
ብዛዕባ ምትካኽ ሽጋራ እንተሃለወን፡ 
ኣብ ግብራውነትን ትግባረን ግን ኣዝየን 
ድኹማት እየን። ኣብዚ ከም መመኽነይታ 
ዝመጽእ ሓሳባት ማእለያ የብሉን። ዝኾነ 
ኾይኑ ግን ኣብዚ ጉዳይ’ዚ ሸለልትነትን 
ዘይተገዳስነትን ክህልው ብፍጹም የብሉን። 
ንቕሓትን ኣፍልጦን ሰባት ንኽዓቢ 

ቀጻሊ ትምህርቲን ጐስጓሳትን ምክያድ፡ 
ብተወሳኺ’ውን ፍሉይ ናይ መትከኺ 
ቦታ ምምዳብ ከምኡ’ውን ጽኑዕን ሓያልን 
ቁጽጽርን ክትትልን ምግባር፡ ካብቶም 
ቀንዲ ክትግበሩ ዝግብኦም መከላኸሊ 
ስጉምቲታት እዮም። ከም ትዕዝብቲ 
እውን፡ ኣብ መወዳእታ ሰዓታት ስራሕ 
ሽጋራ ዘትክኹ ሰባት፡ ካብ ምእጋድ 
ዘይምትካኽ ሽጋራ ጀሚርካ ክሳብ ምስ 
ኣትከኹ ብግቡእ ከምዘጥፍእዎ ፍሉይ 

ክትትልን ጥንቃቐን ምግባር የድልዮም። 
ብተወሳኺ፡ ካብ ማሽናት ዝፍጠር 
ፍሕፋሐ፡ ካብ ቦይለራትን ፈርነስን ዝፍጠር 
ውዑይ ዝባናት፡ ዘይጽፉፍን ዘይብቑዕን 
ጽሬት ከባቢ፡ ምቑራጽን ምልሓምን 
ነገራት ወ.ዘ.ተ. ጠንቅታት ሓደጋ ባርዕ 
ሓዊ ክኾኑ ስለዝኽእሉ፡ ግቡእን ኣድላይን 
ጥንቃቐ ክግበር ክኽእል ኣለዎ።
ኣብ መወዳእታ፡ ኣብ ምክልኻል ሓደጋ 

ባርዕ ሓዊ ክንክተሎም ዝግባእ ኣገደስቲን 
ኣድለይቲን ናይ ድሕነት ጥንቃቐታት 
እዞም ዝስዕቡ እዮም።
* ኣብ ዝኾነ ቦታ ስራሕ፡ ብመንጽር 

ዘለዎ ስፍሓትን መጠንን፣ ዝጥቀመሎም 
መሳርሒታትን መሳለጥያታትን፣ 
ዝኽተሎም ኣገባባት ኣሰራርሓን ካልእን 
ምርኩስ ተገይሩ፡ ነቲ ናይ ስራሕ ቦታ 
ዝምጥን ዓይነትን ብዝሒን መጥፍኢ ሓዊ 
ክቕረብ ክኽእል ኣለዎ።
* ብዝተኻእለ መጠን ሓደጋ ባርዕ ሓዊ 

ምስ ኣጋጠመ፡ ከነጥፍእ ከለና ኣንፈት 
ንፋስ ክንሕዝ ይግባእ። ምኽንያቱ ኣንጻር 
ንፋስ እንተኾይንና፡ ናባና ተመሊሱ ሓደጋ 
ክወድቀና ይኽእል እዩ።
* ኩሉ ግዜ ብመሰረት እንውንኖም 

ቅርጺን ኣቃውማን ህንጻ፡ እኹልን 
ብቑዕን ዝኾነ መውጽኢ (መህደሚ) 
መንገድታትን ኣገባባትን ክህልው ኣለዎ።
* ሓደጋ ባርዕ ሓዊ ንኸጋጥም 

ምልክታት ኣብ ዝርኣየሉ እዋን፡ ክፉታት 
መዓጹ ወይ’ውን መሳዅቲ ከይህልዉ 
ምስትብሃል የድሊ።
* ሽጋራ ዝትከኸሉ ቦታ ንጹልን ፍሉይን 

ክኸውን ከምዘለዎ ምርግጋጽ የድሊ።
* ብቑዕን ጽፉፍን ኣሰራርዓን 

ኣቀማምጣን ንብረታትን መሳርሒታትን 
ክህልው ክኽእል ኣለዎ።
* ቅኑዕ ምሕደራ ኣተሓሕዛን ኣወጋግናን 

ጐሓፍ ክህልው ይግባእ።
* ንኣተሓሕዛን ኣጠቓቕማን መጥፍኢ 

ሓዊ ዝምልከት ድማ ስሩዕን ቀጻሊን ዝኾነ 
ስልጠናታትን ትምህርቲን ክወሃብ ኣለዎ።

ብንያም ኣሕፈሮምብንያም ኣሕፈሮም
ጨንፈር ቁጽጽር ኩነታት ስራሕጨንፈር ቁጽጽር ኩነታት ስራሕ

ሎሚ ኣብ  ERI-TV 
ሰዓት መደብ

12፡00  ሃገራዊ መዝሙር
12፡02  ፍኖተ ሂወት
12፡30  ዜና ትግርኛ
12፡50  ዜና ስፖርት
12፡55  ተክኢንሳይት
13፡30  ዜና ዓረብ
13፡45 ቴራብ 
14፡20  ፊልም ቻይና
14፡50  ፍረ ጻዕሪ
15፡20  ህርመት
17፡00  ዜና ትግርኛ
17፡15  ድራማ
17፡30  ዜና ዓረብ
17፡45  ማእገር  
19፡40  ቀስተ-ድሕነት
20፡00  ዜና ትግረ
20፡15  መልሲ ኣብ መስመር
21፡00  ዜና ትግርኛ
21፡25  መኣዝን ልምዓት
22፡00  ዜና ዓረብ
22፡15  መደብ ሌላ
22፡30  ዜና እንግሊዝ
22፡40  ተኸታታሊት

        ፊልም-መስተንክር

ዝኽረ-በዓል ስርሒት ምድምሳስ ‘ናደው እዝ’!

ካብ’ተን ኣብ ዓመት ዘለዋ 12 ኣዋርሕ 
- እታ ኣብ ገድላዊ ታሪኽና ዝያዳ 
ዝና ዓወትን መስተንክር ፍጻመታትን 
ዝሓዘት ወርሒስ - መጋቢት እያ። ኣብ 
23 መጋቢት 1977፡ በታ ኣደ ጽንዓትን 
ሓበንን ህዝቢ ኤርትራ ዝኾነት ከተማ 
ናቕፋ ዝፈለመን፡ ድሕሪኡ እውን 
በብዓመቱ ዝተመዝገበን ኩሉ-መዳያዊ 
ዓወታት፡ ኣብ ከብሒ ገድላዊ ታሪኽ 
ሰውራ ኤርትራ ተሰኒዱ ይነብር ኣሎ። 
ናቕፋ ድማ፡ ኣብ’ቲ ዝሓለፈ ቅንያት - 
መበል 47 ዓመት ሓርነታ ብድሙቕ 
ኣገባብ ኣብዒላ። 

ድሕሪ ሓርነት ናቕፋ 1977 - ሓደ 
ካብ’ቶም ዝዓበዩ ዓወታት ሰውራ ኤርትራ 
ክበሃል ዝከኣል፡ እቲ ካብ 19 ክሳብ 22 
መጋቢት፡ እቲ ንኣስታት 5 ዓመታት 

ኣብ ግንባር ሰሜናዊ ምብራቕ ሳሕል 
ዓሪዱ ዝነበረ ብ‘ውቃው እዝ’ ዝፍለጥ 
መግዛእታዊ ሰራዊት ዝተደምሰሰሉ 
ወርሒ እውን ኣብ ወርሒ መጋቢት 
እዩ። ኣብ መጋቢት 1987 ኣብ ቀንዲ 
ደጀን ህ.ግ. (ዓሬርብ) ዝተገብረን ብዓወት 
ዝተዛዘመን ካልኣይን ሓድነታውን ጉባኤ 
ህ.ግን ተ.ሓ.ኤ. ማእከላይ መርሕነትን 
(ሳግም) እውን፡ ሓደ ካብ’ቲ ናብ ሓድነትን 
ሓድሽ መድረኽን ዘሰጋገረ ነይሩ። ናይ 

ሎሚ-ዘመን ወርሒ መጋቢት ድማ፡ ኣብ 
ከበሳን ቆላን ብነጒዲ ዝተሰነየ ራሕስን 
ጠልን ዝዓብለሎ ኩነታት ኣየር ዝረኣየሉ 
ዘሎ ብምዃኑ፡ ዓቢ ተስፋ ዝህብ እዩ።
ካብ’ዚ ኣብ ላዕሊ ዝተጠቕሰን ኣብ 

ወርሒ መጋቢት ዝተፈጸመን ብዕብየቱ 
ኣብ ቀዳማይ ደረጃ ዝስራዕ፡ ከም ነጥበ-
መቐይሮ ሰውራ ኤርትራ እውን ዝግለጽ 
ግን፡ እቲ ወርሒ መጋቢት ዝተፈነወ ኣብ 
ግንባር ናቕፋ ንኣስታት ዓሰርተ ዓመታት 
ዓሪዱ ዝነበረ - ብ‘ናደው እዝ’ ዝፍለጥ 
መግዛእታዊ ሰራዊት ደርግ ሃደሽዶሽ ዘበለ 
ስርሒት እዩ። እቲ ስርሒት ክሳብ እቲ 
እዋን’ቲ ኣብ ታሪኽ ሰውራ ኤርትራ 
መዘና ኣይነበሮን። 
ከምኡ ስለዝኾነ ድማ’ዩ ዓመት መጽአ 

ብሓበንን ኩርዓትን ዝዝከርን ዝጽምበልን 
ዘሎ። ናይ ሎሚ-ዘበን ጽምብል ምድምሳስ 
እዚ ናደውን ምሕራር ከተማ ኣፍዓበትን 
ዝምልከት ጸብጻብ ይስዕብ፦
ከተማ ኣፍዓበት፡ ዝኽሪ ናይ’ቲ ቅድሚ 

36 ዓመታት ዝተፈጸመ ታሪኻዊ ፍጻሜ 
ንምጽምባል፡ ካብ ድሮ ናይ’ቲ ዕለት ጀሚራ 
ካብ ጂራ ፍዮሪ ክሳብ ማእከል ከተማ ኣብ 
ነፍሲ-ወከፍ ትካል ብዘንበልብል በንዴራን 
ነቲ በዓል ብዘንጸባርቕ ጭርሖታትን 
ወቂባ ነበረት። 
ኣባላት ሚኒስትሪ ዜና፡ ብካልእ ስራሕና 

ናብ’ቲ ከባቢ ተንቀሳቒስናሉ ኣብ ዝነበርና 
ኣጋጣሚ እዩ ዝነበረ። ኰይኑ ድማ - ነቲ 
ክቡር ዝኽረ-በዓል ክነሓልፎ ኣይደለናን። 
ነቲ ቀዳማይ መደብና ንጊዜኡ ኣወንዚፍና 
ድማ፡ ነቲ ክቡር ጽምብል ምስ ህዝብናን 
ሰራዊትናን ከነብዕሎን ክንስንድን ዕድል 
ረኺብና። ዕለት 19 መጋቢት 2024 
ሰዓት 6፡00 ወጋሕታ - ካብ’ቲ ኣዕሪፍናሉ 
ዝሓደርና ሆቴል ጽገ-ሮማ፡ ናብ’ቲ ህዝብን 
ሰራዊትን ዝተኣኸኸበሉ ዝነበረ ማእከል 
ከተማ (ከባቢ ጂራ ፍዮሪ) ብምኻድ 
ስራሕና ጀመርና።
ወጋሕታ ናይ’ዚ ዝተጠቕሰ ዕለት፡ 

ኣባላት ሓይልታት ምክልኻል ነዊሕ 
መሳርዕ ኣኸቲሎም ከካብ’ቲ ዝመጽኡዎ 
ቦታ ናብ ቦታ ጽምብል ክምርሹ ምርኣይ፡ 
ኣማን ብኣማን ሕድሪ ናይ’ቶም ቅድሚ 
36 ዓመታት ናደው ክድምስሱን 
ከተማ ኣፍዓበት ክሕርሩን ዝተሰውኡን 
ዝሰንከሉን ጅጋኑ ተኪኦም፡ ኣብ ኣሰሮም 
ክምርሹ ምርኣይ ንርእሱ - ኤርትራ 
ኩሉ ግዜ ብመንእሰያታን ሰራዊታን 
ብኣውራኡ ከኣ ብህዝባ እትሕበን ሃገር 
ምዃና የረጋግጸልካ። 
ኣብ ከባቢ ኣፍዓበት ዘለው ሓይልታት 

ምኽልኻል፡ መሳርዖም ኣስጢሞም ናብ’ቲ 
ብኣጋጣሚ ብሩራዊ ኢዮቤል ምድሳስ 
ናደው እዝ ኣብ 2013 ዝተሰርሐ ስቴጅ 
ብዘገምታ መሪሾም። እዚ፡ ነቲ ቅድሚ 

36 ዓመታት ክቡር ዋጋ እናኸፈሉ 
ብምብራቕ ብወገን ኣዝሃራን ማዕሚደን፡ 
ብሰሜን ድማ ብወገን ክሳድ ዓሾርም 
ብኣጋርን መከናይዝድ ተሰንዮም እዚ 
ናደው ደምሲሶም ከተማ ኣፍዓበት 
ዝሓረሩ ምዑታት ተጋደልቲ ህዝባዊ 
ግንባር እንክንዝክር፣ ብኻልእ መዳይ ድማ 
ነቲ ሎሚ መብዛሕትኦም ዕድሚኦም 
ትሕቲ 36 ዓመት - ማለት ድሕሪ እቲ 
ስርሒት ገሊኦም እውን ድሕሪ ናጽነት 
ብዝተወልዱ መንእሰያት ዝተዓብለለ 
ሓይልታት ምክልኻል ኤርትራ ክትርኢ፡ 
ብሓቂ ደስ ዘብልን ቃልስና ቃልሲ 
ወለዶታት እናተወራረሰ ዝቕጽል ምዃኑ 
የጒልሓልካ። 
ብሰልፊ ናብ’ቲ ስቴጅ ዝእከብ ዝነበረ 

ህዝብን ተማሃሮን ከምኡ’ውን ኣባላት 
ሓይልታት ምክልኻል በቦታኦም ምስ 
ሓዙ፡ እቲ ወግዓዊ ጽምብል ሰዓት 6፡
30 ብሃገራዊ መዝሙር ጀመረ። ቀጺሉ፡ 
ነቲ በዓል ዘንጸባርቕ ባህላውን ስነ-ጥበባዊ 
መሰናድኦታት - ናይ ሎምን ትማልን 
ግጥምታትን ዜማታትን ሓደ ድሕሪ 
ሓደ እናቐረበ ማዕሪጉ ኣርፈደ። እቲ 
ካብ ማዕዶ ብዝባውንቲ ጎቦታት ‘ክሰትን 
የምሆን’ ብኣንፈት ባሕሪ ዝቕልቀል ዝነበረ 
- ብዒፍዒፍታ ዝተሰነየ ሻሽ ዝመስል ግመ 
እውን እጃሙ ኣበርከተ። በቲ ባህርያዊ 
ትርኢቱ - ነቲ ጽምብል ተወሳኺ ተመስጦ 
ካብ ዝሃበ ካልእ ባህርያዊ ትዕድልቲ ናይ’ቲ 
ዕለት ነበረ። 
ኣብቲ ስነ-ስርዓት ፈለማ ቃል ዘስመዐ 

- ኣመሓዳሪ ንኡስ ዞባ ኣፍዓበት ኣቶ 
ኣሕመድ መሓመድኑር ረጀብ እዩ። 
ንሱ “እንቋዕ ናብ’ዛ ረዛንን ክብርቲን 

ታሪኻዊት ዕለት ዝኽሪ መበል 36 ዓመት 
ምድምሳስ ናደው እዝን ምሕራር ከተማ 
ኣፍዓበትን ኣብቀዓና። ሎሚ ዓመት ነዛ 
ዕለት ኣብ ፍልይ ዝበለ ምዕራፍ ኰይንና 
ኢና ንዝክራ ዘሎና። ኣብ’ዚ ቅልውላዋት 

ዝዓብለሎ ዞባውን ዓለማውን ሃዋሁ - 
ህዝቢ ኤርትራ ስኒቱን ሓድነቱን ዓቂቡ፡ 
ሰላሙን ልኡላውነቱን ኣውሒሱ፡ ኣብ 

ኩሉ ዓውድታት ከም ወትሩ - ብሓያል 
ናይ መኸተን ጽንዓትን ያታኡ ዓወቱ 
ዘመስከረሉ ድሙቕ ታሪኻዊ ኣጋጣሚ 
ነብዕሎ ኣሎና” ኢሉ።
ኣቶ ኣሕመድ ወሲኹ - “ስርሒት 

ምድምሳስ ናደው እዝ፡ ካብቲ ቅድሚኡ 
ዝተኻየደ ስርሒታት - ብዕብየቱን 
ኣወዳድባኡን ከምኡ’ውን ብጽፈት 
መጽናዕቱን ቅልጣፈኡን ወተሃደራዊ 
ብቕዓቱን መወዳድርቲ ኣይነበሮን። 
በዚ ምኽንያት ድማ እዩ መዘና ‘ድየን 
ብየን ፉ’ ዝተባህለ። ኣብ ታሪኽ ሰውራና 
ነጥበ-መቐይሮ ኮይኑ ድማ፡ ድሕሪ’ቲ 
ስርሒት ብዝረኸብናዮ ወተሃደራውን 
ዲፕሎማስያውን ዓወታትን ተመኲሮን 
ተሓጊዝና - ንስርሒት ፈንቅልን ዛዛሚ 
ኲናት ሓርነት መላእ ሃገርን ብዓወት 
ክንዓምሞ ክኢልና” ክብል ገሊጹ።
እወ፡ ስርሒት ናደው እዝ፡ ወጽኢት 

ናይቲ ቅድሚኡ ዝተኻየደን መሪር ዋጋ 
ዝተኸፍሎን ወራራትን ምርብራብን እዩ። 
ድሕሪ ዝተገብረ ጽጹይ መጽናዕቲ እዩ 
ድማ፡ ህዝባዊ ሰራዊት ሓርነት ኤርትራ 
- ብዕለት 17 መጋቢት 1988፡ ኣብ 
መላእ ግንባር ናቕፋን ከተማ ኣፍዓበትን 
ዝዓረደ - ስርዓት ደርግ ዝምከሓሉ 
ዝነበረ ዓርሞሾሽ ሰራዊት፡ ኣብ ውሽጢ 
48 ሰዓታት ድምስስስ ኣቢሉ፡ እንተላይ 

ንከተማ ኣፍዓበት ሓራ ገበረ።
ኣብ መዛዘሚ እቲ ናይ ዝኽሪ ጽምብል 

ሓጺር ቃል ዘስምዐት ኣብቲ ኣጋጣሚ 
ዝተረኽበት ኣመሓዳሪት ዞባ ሰሜናዊ 
ቀይሕ ባሕሪ ወይዘሮ ኣስመረት ኣብረሃ 

ነይራ። ንሳ “ቅድሚ 36 ዓመት 
ንዝተጐናጸፍናዮ መስተንክራዊ ዓወት 
ኣብ እንዝክረሉ ዘሎና እዋን፡ ናብ ልምዓት 
እንነቕለሉ ዘሎና እዋን እውን ከምዝኾነ 
እናኣዘኸኸርኩ፡ ነዚ ናይ ልምዓት ወፍርና 

እውን ከምቲ ናይ ትማሊ መስተንክራዊ 
ዓወታትና ብዓወት ከም እንዛዝሞ፡ ምስ 
ምሉእ ርእሰ-ተኣማንነት ክንከውን ኣሎና” 
ኢላ። 
ሓቂ እዩ፡ ናይ’ቲ ኣስታት 20 ሽሕ 

ዓቕሚ ሰብ ዝነበሮ መግዛእታዊ ሰራዊት 
ምድምሳስ ማለት፡ ኣብ ሰውራ ኤርትራ 
ዓቢ ነጥበ-መቐይሮ እዩ ዝነበረ። ኩሉ 
ኣጽዋሩ እንኰላይ ቅድሚ ሽዑ ኣብ 
ኢድ ሰውራ ኤርትራ ዘይነበረ ዘበናዊ 
ኣጽዋር - ከም በዓል ስታሊን ኦርጋን 
(BM 21) ወንጨፍቲ ሮኬታት፡ ናይ 
130 ሚሊ-ሜተር ስትራተጂካዊ መዳፍዕ፡ 
ከምኡ’ውን ኣብ ጎድኒ ደርጊ ተሰሊፎም 
ኣንጻር ሰውራ ኤርትራ ምኽርን ሓገዝን 
ዝልግሱ ዝነበሩ ሶቬታውያን መኮንናት - 
ዝተማረኹሉ፡ ታሪኻዊ ፍጻሜ እዩ ነይሩ።
ብከም’ዚ እምበኣር፡ ሰማይ ብደበና 

ተሸፊኑ ኪፍኪፍታ እናዓለበና፡ ዝኽረ-
በዓል ናይ’ቲ መስተንክራዊ ዓወት፡ 
ኣብ’ታ ርሕስቲ ወርሒ መጋቢት ብዓወት 
ተዛዚሙ።

መሓመድ እድሪስ መሓመድ
ስእሊ ኣቤል በረኸት



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

27 መጋቢት 2024 - ገጽ 8 መበል 33 ዓመት ቁ.179

ምልክታ ንወነንቲ ብርኪ ኤርትራኮ

መበል 20 ስሩዕ ሓፈሻዊ ጉባኤ ወነንቲ ብርኪ ኤርትራኮ ብርካዊ ማሕበር፡ 06 
ሚያዝያ 2024 ሰዓት 08፡30 ኣብ ሃገራዊ ቤት ምኽሪ ንግዲ ኤርትራ ክካየድ 
መደብ ኣሎ። ኣብ’ዚ ዕለት፡ ምልኣተ ጉባኤ እንተዘይተረኺቡ፡ ዝቕጽል ኣኼባ 13 
ሚያዝያ 2024 ኣብ ዝተጠቕሰ ሰዓትን ቦታን ብዝተረኸበ ብዝሒ ተሳተፍቲ ክካየድ 
ስለዝኾነ፣ ኩሉኹም ወነንቲ ብርኪ ወይ ሕጋውያን ወኪላት ኣብ ኣኼባ ክትርከቡ 
ብኽብሪ ንዕድም።
መደብ ኣኼባን ናይ 2022 ኦዲት ሪፖርትን ኣብ ሰዓታት ስራሕ ካብ ቤ/ጽ 
ፋይናንስን ምምሕዳርን ምውሳድ ይከኣል።

ዳይረክተራት ቦርድ ኤርትራ

ሸሪዓ ዞባ ማእከል ኣስመራ

ከሳሲት ሰሚራ ዓምር ፍትዊ፡ ተኸሳሲ 
መሓመድ ዩሱፍ ዑስማን፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን7/5/24 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ዞባ ማእከል 
ኣስመራ

ክብሮም ካሕሳይ ነጋሽ፡ ንዓበይቲ ወለድና 
ሓፍቶም ሰበነ ሃይለ ወልደገርግሽ 
ስለዝዓረፈት፡ ኣሕዋታ 1.ነ/ሄሪት ግደይ 
ሃይለ ወልደገርግሽ ምስ 2 ተተካእቲ 
ደቃ 2.ነ/ሄት ለተዝጊ ሃይለ ወልደገርግሽ 
1ተተካኢ ወዳ 3.ነ/ሄት ውዳሴ ሃይለ 
ወልደገርግሽ ምስ 1 ተተካኢ ወዳ 4.ነ/ሄር 
ኪዳነ ሃይለ ወልደገርግሽ ምስ 3 ተተካእቲ 
ደቁ 5.ነ/ሄር መብራህቱ ሃይለ ወልደገርግሽ 
ምስ 4 ደቁ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን10/4/24 
ኣብ ቤ/ፍ ይቕረብ።

ካሌብ ኤፍሬም ዳዊት፡ ስም ኣደይ ሰላም 
ብእምነት ሃብተማርያም ምባል ተሪፉ፡ 
ሰላማዊት ብእምነት ሃብተማርያም ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን9/4/24 ኣብ ቤ/ፍ ቁ.37 3ይ መጋባእያ 
ይቕረብ።

ወ/ሮ ትርሓስ ሓጎስ ደስታ፡ ወድና ናሆም 
ሓጎስ ወልደጋብር ስለዝዓረፈ፡ ምስ ኣቡኡ 
ሓጎስ ወልደጋብር ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን9/4/24 ኣብ ቤ/ፍ ይቕረብ።

ኣብ መንጎ ይግባይ በሃሊት ወ/ሮ ጆርዳኖስ 
ዳዊትን መ/ወሃቢትን ወ/ሮ ይርጋኣለም 
ተወልደን ናይ ለበዋ ክርክር ኣብ ቤ/ፍ/
ዞ/ማ 3ይ ይግባይ ሰማዒ መጋባእያ ይርአ 
ስለዘሎ፡ መ/ወሃቢት ወ/ሮ ይርጋኣለም 
ተወልደ ወልደሚካኤል ብኣካል ወይ 
ብሕጋዊ ወኪል ን19/4/24 ኣብ ቤ/ፍ 3ይ 
መጋባእያ ቁ.52 ቅረቢ። እንተዘይቀሪብኪ፡ 
ጉዳይኪ ኣብዘየለኽሉ ክረአ ምዃኑ 
ነፍልጥ።

ርሻን በራኺ ተስፋጼን፡ ኣደይ ለተንስኤ 
ተኽለሃይማኖት ስለዝዓረፈት፡ ኣነ ጥራይ 
ወራሲት ምዃነይ ይረጋገጸለይ ስለዝበለት፣ 
ዝቃወም እንተሎ፡ ን10/4/24 ኣብ ቤ/ፍ 
ይቕረብ።

ፍስሃየ በየነ ኣርኣያ፡ ወለድና በየነ ኣርኣያን 
ሳራ ግደይ ተኪኤን ስለዝዓረፉ፡ ኣነ ምስ 1 
ሓወይ 1መዋቲ ተተካእቲ 3 ደቁ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን10/4/24 ኣብ ቤ/ፍ ቁ.43 
ይቕረብ።

1ይ ቤት-ፍርዲ መንደፈራ

ኮነ/ ወልዱ ዑቕበ ዘርኡ፡ በዓልቲ ቤተይ 
ወ/ሮ ገነት ኣብርሃ በየነ ስለዝዓረፈት፡ ንዓይ 
ናይ መጻምዲ መሰለይ ይተሓለወለይ፡ 6 
ደቅና ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን8/5/24 
ኣብ ቤ/ፍ 2ይ መጋባእያ ይቕረብ።

ሳምራዊት ኣማኒኤል ብርሃነ ምባል 
ተሪፉ፡ ሳሮን ኣማኒኤል ብርሃነ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን24/4/24 ኣብ ቤ/ፍ ይቕረብ።

ወ/ሮ ለምለም ዮሴፍ ገብርኣብ፡ ኣደይ 

ትደግ ገብረስላሴ ገቢል ስለዝዓረፈት፡ ኣነ 
ምስ 3 ኣሕዋተይ ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን3/4/24 ኣብ ቤ/ፍ 3ይ መጋባእያ 
ይቕረብ።

1ይ ቤት-ፍርዲ ዓዲ ዃላ

ፍርቱና ኣብርሃም መንግስቱ ምባል ተሪፉ፡ 
ምዕራፍ ኣብርሃም መንግስቱ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን17/4/24 ኣብ ቤ/ፍ ይቕረብ።

 ከሳሲት ወ/ሮ ኣስካሉ የውሃንስ ሃይለ፡ ወኪል 
ኣቶ የውሃንስ ሃይለ ግርማጼን፡ ተኸሳሲ 
ኣቶ ሰመረ ተወልደ ቡግሳ ናይ ውዕል 
ምፍራስ ስቪላዊ ጉዳይ ክሲ ቀሪቡልካ 
ስለዘሎ፡ ኣድራሻኻ ስለዘይተፈልጠ ብኣካል 
ወይ ብሕጋዊ ወኪል ን12/4/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ወ/ሮ ኣምለሰት ብርሃነ በየነ፡ በዓል ቤተይ 
ኣቶ ብርሃነ ጸጋይ ባሪኡ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ 
ስለዝበለት፣ ዝቃወም እንተሎ፡ ን25/4/24 
ኣብ ቤ/ፍ ይቕረብ።

ሰሚር ስዒድ ሰንጋል ምባል ተሪፉ፡ 
ሰሚር ገብረእግዚኣብሄር ሳዓረ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን15/5/24 ኣብ ቤ/ፍ ይቕረብ።

ይርግኣለም ግርማይ ኣርኣያ ምባል ተሪፉ፡ 
ሳባ ግርማይ ኣርኣያ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን12/4/24 
ኣብ ቤ/ፍ ይቕረብ።

ልያ ሰለሙን ገብረትንሳኤ ምባል ተሪፉ፡ 
ሊድያ ሰለሙን ገብረትንሳኤ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን19/4/24 ኣብ ቤ/ፍ ይቕረብ።

ትክሰ ኣስመሮም ገብረመድህን ምባል 
ተሪፉ፡ ፊልማዊት ኣስመሮም ገብረመድህን 
ተባሂሉ ይተኣረመለይ ስለዝበለት፣ ዝቃወም 
እንተሎ፡ ን19/4/24 ኣብ ቤ/ፍ ይቕረብ።

ተወልደመድህን ጎይትኦም ዑቕባሚካኤል 
ምባል ተሪፉ፡ መብራህቶም ጎይትኦም 
ዑቕባሚካኤል ተባሂሉ ይተኣረመለይ 
ስለዝበለ፣ ዝቃወም እንተሎ፡ ን3/5/24 ኣብ 
ቤ/ፍ ይቕረብ።

1ይ ቤት-ፍርዲ ማይምነ

ወ/ሮ መብራህቱ ዑቕባይ ወልዳይ፡ 
ዘረኣብሩኽ ተላ ስለዝዓረፈ፡ 8 ደቁ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን23/4/24 ኣብ ቤ/ፍ 
ይቕረብ።

ወ/ሮ ብርጭቆ ኣስገዶም ገብረስላሴ፡ 
ሓፍትና ኣዘለሽ ኣስገዶም ገብረስላሴ 
ስለዝዓረፈት፡ ንሕና 4 ኣሕዋታ ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን23/4/24 ኣብ ቤ/ፍ 3ይ 
መጋባእያ ይቕረብ።

ከሳሲ ኣቶ ሓለፎም ጎይትኦም ሰለሙን፡
ተኸሳሲት ወ/ሮ ሰናይት መብራህቱ 
ገብረታትዮስ፡ ናይ ሓዳር ክሲ ቀሪቡልኪ 
ስለዘሎ፡ ብኣካል ወይ ብሕጋዊ 
ወኪል ን23/4/24 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብዘየለኽሉ 

ክረአ ምዃኑ ነፍልጥ።

ወ/ሮ መለይ ፍትዊ ወልደገብሪኤል፡ በዓል 
ቤተይ ስእለ ልኡል ከበደ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 5 
ደቁ ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን23/4/24 
ኣብ ቤ/ፍ ይቕረብ።

1ይ ቤት-ፍርዲ ሰገነይቲ

መሓሪ ጐይትኦም ሃይለማርያም ምባል 
ተሪፉ፡ ማሕራይ ጐይትኦም ሃይለማርያም 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን23/4/24 ኣብ ቤ/ፍ ይቕረብ።

ወ/ሮ ትርሓስ ዘርኣይ ሓጐስ፡ ኣደይ ስእላ 
ምራጭ ስለዝዓረፈት፡ ኣነ ጥራይ ወራሲ 
ምዃነይ ይረጋገጸለይ ስለዝበለት፣ ዝቃወም 
እንተሎ፡ ን23/4/24 ኣብ ቤ/ፍ ይቕረብ።

1ይ ቤት-ፍርዲ ዓዲ ቐይሕ

ሳልሕ ዓብደላ ዑመር፡ ስም ኣደይ ሳልሕ 
ኢድሪስ መሓመድ ምባል ተሪፉ፡ ሳሊሓ 
ኢድሪስ መሓመድ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን9/4/24 ኣብ 
ቤ/ፍ ይቕረብ። 

ከሳሲት ወ/ሮ ለተመድህን ተወልደብርሃን 
ተላ፡ ተኸሳሲ ኣቶ ሓይለኣብ ከሰተ ተስፉ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን9/4/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ከሳሲት ወ/ሮ ጸጋ ዘርእሰናይ ባርያጋብር፡ 
ተኸሳሲ ኣቶ ግርማኣለም ይመስገን ደሱ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን9/4/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

1ይ ቤት-ፍርዲ ዓረዛ

ቀሺ ፍቓዱ ባህታ ኣራም፡ ኣቦሓጎይ 
ኣራም መብራህቱ ኣራምን ዓባይና 
ሓጎሳ ተስፋጽየንን ስለዝዓረፉ፡ ንሕና ንነ/
ሄር ኣቦና ባህታ ኣራም ተኪእና ኣነ ምስ 
2 ኣሕዋተይ ወረስቲ ምዃንና ስለዝበለ፣ 
ዝቃወም እንተሎ፡ ን15/4/24 ኣብ ቤ/ፍ 
ይቕረብ።

ኣቤል ርእሶም ግደ ምባል ተሪፉ፡ ሳሙኤል 
ርእሶም ግደ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን15/4/24 
ኣብ ቤ/ፍ ይቕረብ።

ውዳሰ ገብረክርስቶስ ኣብርሃ፡ በዓል 
ቤተይ ኣብርሃለ ሰማእታን ገብረማርያም 
ስለዝተሰወአ፡ ኣነ ምስ 4 ደቀይ ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን15/4/24 ኣብ ቤ/ፍ ይቕረብ።

1ይ ቤት-ፍርዲ ሰንዓፈ

ራህዋ ካሕሳይ ተስፋይ፡ በዓል ቤተይ ኪዳነ 
ሓድሽ ስለዝዓረፈ፡ኣነ ምስ 2 ደቅና ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን15/4/24 ኣብ ቤ/ፍ ይቕረብ።

ቤት-ፍርዲ ዞባ ዓንሰባ ዓዲ 
ተከሌዛን

ወ/ሮ ምጽላል ረዘነ፡ በዓል ቤተይ ኣደም 
ተኽለማርያም ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 3 ደቅና 

ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን16/4/24 
ኣብ ቤ/ፍ ይቕረብ።

ወ/ሮ ኣዜብ ተኽላይ ኣብርሀ፡ በዓል 
ቤተይ ሕድራይ ገብራይ ሓጎስ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቀይ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን16/4/24 ኣብ ቤ/ፍ 
ይቕረብ።

ቤት-ፍርዲ ዞባ ዓንሰባ ሓጋዝ

መርሃዊ መስፍን ተወልደ ምባል 
ተሪፉ፡ ኮኾብ መስፍን ተወልደ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን15/4/24 ኣብ ቤ/ፍ ይቕረብ።

1ይ ቤት-ፍርዲ ኣቑርደት

ኣስማይት ለባሲ ማቴዌስ ምባል ተሪፉ፡ 
ሩፍታ ለባሲ ማቴዌስ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን22/4/24 
ኣብ ቤ/ፍ ይቕረብ።

ሮዳስ ለባሲ ማቴዌስ ምባል ተሪፉ፡ ላዛ 
ለባሲ ማቴዌስ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን22/4/24 
ኣብ ቤ/ፍ ይቕረብ።

ሩታ ገብረመስቀል ዑቑባጼን ምባል ተሪፉ፡ 
ዳናይት ገብረመስቀል ዑቑባጼን ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን15/4/24 ኣብ ቤ/ፍ ይቕረብ።

1ይ ቤት-ፍርዲ ባረንቱ

ወ/ሮ ምሕረት ኣስመላሽ ቀላቲ፡ ኣደይ 
ጽጋይ በርሀ ዑቕባሚካኤል ስለዝዓረፈት፡ 
ኣነ ምስ 1 መዋቲት ሓፍተይ ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን10/4/24 ኣብ ቤ/ፍ 1ይ 
መጋባእያ ቁ.4 ይቕረብ።

1ይ ቤት-ፍርዲ ዞባ ተሰነይ

ወልዱ ገ/ኪዳን ተኽለሃይማኖት ምባል 
ተሪፉ፡ ወልደመንቀርዮስ ገ/ኪዳን 
ተኽለሃይማኖት ተባሂሉ ይተኣረመለይ 
ስለዝበለ፣ ዝቃወም እንተሎ፡ ን17/4/24 
ኣብ ቤ/ፍ ይቕረብ።

1ይ ቤት-ፍርዲ ጎልጅ

መሓመድ ጅምዕ መሓመድዓሊ 
መሓመድ ምባል ተሪፉ፡ ጅምዕ 
መሓመድዓሊ መሓመድ ተባሂሉ 
ይተኣረመለይ ስለዝበለ፡ ዝቃወም እንተሎ፡ 
ን8/4/24 ኣብ ቤ/ፍ ይቕረብ።

1ይ ደረጃ ቤት-ፍርዲ ባጽዕ

ቅሳነት ዘርኢት ኣለም ምባል 
ተሪፉ፡ቅሳነት ዘርእዝጊ 
ኣለም ተባሂሉ ይተኣረመለይ 
ስለዝበለት፣ ዝቃወም እንተሎ፡ 
ን22/4/24 ኣብ ቤ/ፍ 
ይቕረብ። 

ምስጋና

ብዕረፍቲ ኣዚና እነፍቅራ ኣዴና ወይዘሮ 
መድህን ተስፋማርያም ዝተሰመዓና መሪር 
ሓዘን እናገለጽና፣ ክሳብ ዓዲ ከፈለት 
ኬድኩም ዘቃበርኩምና ከምኡ’ውን ገዛና 
ብምምልላስን ብቴሌፎንን ካብ ውሽጥን 
ወጻኢን ተኻፈልቲ ሓዘንና ዝኾንኩም 
ኩሉኹም ሕሰም ኣይትርከቡ የቐንየልና 
እናበልና ምስጋናና ነቕርብ።

ደቃ ምስ ምሉኣት ስድራ-ቤታ

ምስጋና

ብዕረፍቲ ክብርቲ ኣዴና ወ/ሮ ግደይ ኣዳም 
ኢማም ዝተሰመዓና ሓዘን እናገለጽና፣ 
ሓሚማ ዝበጻሕኩማን ኣብ ሽማንጉስ 
ታሕታይ ዘቃበርኩምናን ከምኡ’ውን 
ተመላሊስኩምን ካብ ውሽጥን ወጻእን 
ብተሌፎን ዘጸናናዕኩምናን ሕሰም ኣይትርከቡ 
እናበልና ነመስግን።

ደቃ ምስ ምሉኣት ስድራ ቤት



ሓዳስ   ኤርትራ 27 መጋቢት 2024 - ገጽ 9መበል 33 ዓመት  ቁ.179

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

     
Eritrea Sichuan Mineral 
Construction CORP. 
LTD. (ESMC) is inviting 
applicants for the following 

position for Asmara project sites. 

Position: Electrical Engineer 
Place of Work: Emba Derho Site 
Required Number: 01 
Contract Type: Indefinite 
 
1) Major Duties and Responsibilities 

Organize and participate in the commissioning and trial operation 
of electrical equipment and systems. 

Propose solutions to the problems found in the test process in time, 
and make relevant test records. 

Participate in the non-load linkage and load linkage debugging 
of the entire electrical system of the project, and propose 
reasonable solutions and methods to the problems found in the 
commissioning. 

Ensure that installations and applications are in line with safety 
standards. 

Review and modify professional design drawings such as electric 
power and automation. 

Responsible for installation progress and quality supervision of 
on-site electrical equipment, and responsible for the repair, 
maintenance and innovation of electrical equipment. 

Collaborate with other engineers and technicians to design and 
apply new electrical system processes. 

Examine needs on equipment, calculate costs and help prepare 
budgets. 

Monitor maintenance and inspection plans. 
 

2) Qualification and Other Skills   
Formal 
Education, 
Certifications or 
Equivalents 

high school or above or vocational school with 
good practical 
skill  

Major in electrical, mining machinery, or a 
related field 

Working 
Experience 

❖ Mminimum 20 years’ experience in electrical 
industry of 

related field 
Leadership 
Experience 

❖ Strong sense of responsibility and team work 
spirit 

Other skills and 
abilities 

Be familiar with various software programs used 
in the business world and CAD 

Have rich practical experience in the installation, 
repair, maintenance and technical innovation 
of equipment in ore processing plant and 
underground electrical equipment. 

Position: Coordinator 
Place of Work: Emba Derho Site 
Required Number: 01 
Contract Type: Indefinite 
 

1) Major Duties and Responsibilities 
Act as a contact point with headquarter in China, subcontractors 

and business partners.  
Build and implement corporate culture. 
Organize festival celebrations and team building activities. 
Be responsible for employee relationship management, including 

the preparation of employee handbook, on-boarding training, 
and the management of employee attendance, rotational 
leave, termination, welfare, labor contracts, labor disputes, 

mainly for expats. 
Make statistics and update of personnel information and rosters, 

and report the statistical data and information of expats including 
subcontractors. 

Organize and attend contractor and subcontractors’ meetings. ❖ 
Liaise with subcontractors for administrative and HR matters. 

Provide administrative and HR support. 
Supervise and ensure the subcontractors’ compliance of Eritrea’s 

labor law and other policies.  
Make administrative and HR policies and regulations. 
Support General Manager if so requests. 

2) Qualification and Other Skills   

Formal Education, 
Certifications or 
Equivalents 

Bachelor degree or above 
Major in corporate culture, business 

administration, HR, public relations, 
literature or a related field 

Working 
Experience 

Minimum 10 years’ experience in administration, 
HR, public relations or related field 

Have work experience in foreign countries 
Have experience in working with foreign 

employees 

Leadership 
Experience Team player 

Strong sense of responsibility  
Other skills and 
abilities 

Good communication and interpersonal skill 
Be easy-going 
Have patience and attention to details 
Be optimistic 
Good public speaking skill 
Cultural awareness 

 General Information and Other Requirement  
Place of Work:           Asmara Project Sites (Emba Derho) 
Salary:                      As per Company salary scale Additional 

Requirement for Nationals: 
Having fulfilled his/ her National Service Obligation and Provide 

evidence of Release Paper from Ministry of Defense. 
Present Clearance from current/ last employer or Unemployment 

card from Labor office. 
Testimonial documents to be attached (CV, work experience 

credential, a copy of your National Identity card etc.) 
Only shortlisted applicants will be considered as potential candidates 

for an interview. 
Application documents will not be returned to sender. 
All application should be sent through the post office. 
Deadline for application; 05 days from the date of publication on the 

newspapers  
 

 Address: Please mail your application to; 
                Eritrea Sichuan Mineral 
Construction CORP. LTD (ESMC)                
P.O. Box. 4832 Asmara, Eritrea    
 
Required to send a copy of their application to the following 
address  
                Mineral Resources Management, Department of Mines  
               P.O. Box. 272 
               Asmara, Eritrea  
 
 Note to None Eritrean applicants: 
              Please send a copy of your application to  
             Aliens Employment permits Affairs, 
             P.O. Box 7940 Asmara, Eritrea  

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቫራን፡ ንቪንስየስ ደጊፉ

ተኸላኻሊ ማን ዩናይትድ ራፋኤል ቫራን፡ 
ነቲ ብሰሪ ዓሌታዊ ኣድልዎ መሪር ግዜ 
ዘሕልፍ ዘሎ ተጻዋታይ ሪያል ማድሪድ 
ቪንስየስ ጁንየር ዝድግፍ መልእኽቲ ሰዲዱ። 
  ቪንስየስ፡ ካብ ዝሓለፉ ዓመታት ጀሚሩ 

ልዕሊ ማንም ተጻዋታይ ግዳይ ዓሌታዊ 
ግህሰት ኮይኑ ምህላዉ ይፍለጥ። ኣብዚ እዋን 
ካብ ዘለዉ ዝበለጹ ተጻወትቲ ሓደ ዝኾነ እዚ 
ብራዚላዊ፡ ሰሪ’ዚ ዘይስፖርታዊ ጭውነት 
ከም ድላዩ ካብ ምጽዋት ከምዝተዓንቀጸ እዩ 
ዝሕብር።
  እዚ ወዲ 23 ዓመት ኣጥቃዓይ፡ ሰኑይ 

ምሸት ኣብ ዝገበሮ ጋዜጣዊ መግለጺ (ትማሊ 
ምሸት ኣንጻር እስጳኛ ንዘካየድዎ ናይ 
ምሕዝነት ጸወታ ንምግላጽ)፡ ብዛዕባ’ቲ ኣብ 
እስጳኛ ብተደጋጋሚ ዝገጥሞ ዘሎ ኣድልዎ 
ኣብ ዝተሓተተሉ፡ ብንብዓት ክሕጸብ እዩ 
ተራእዩ። 
  ቪኒ፡ ኣብቲ እናነብዐ ዝሃቦ መልሲ፡ ካብ 

እስጳኛ ክወጽእ ሓሲብዎ ከምዘይፈልጥ እዩ 
ተዛሪቡ። “እንተወጺአ ዓሌታውያን ድላዮም 
ክረኽቡ እዮም። ክጸንሕ እየ፣ ዓሌታውያን 
ከኣ፡ ቀጻሊ ገጸይ ክርእዩ እዮም። ኣነ ተባዕ 
ተጻዋታይ እየ፣ ንማድሪድ ዝጻወትን ብዙሕ 
ዋናጩ ዝዓትርን እየ። እዚ ድማ፡ ንብዙሓት 
ሰባት ቅሳነት ዝህብ ኣይኮነን” ኢሉ። 
  ነዚ ዝተዓዘበ ኣብ ማድሪድ ወዲ ጋንታኡ 

ዝነበረ ቫራን፡ ዓቢ መልእኽቲ ዘለዎ መተባብዒ 
ቃላት ክሰደሉ ድሕር ኣይበለን። እዚ 
ፈረንሳዊ፡ “ቪኒ፡ ንስኻ ፍሉይን ሓያልን ኢኻ። 
ሕልምታትካን ጽልዋኻን ድማ፡ ልዕሊ’ቲ 
ኣንጻርካ ዝጥቀሙሉ ዘለዉ ቃላት ዝበርተዐ 

እዩ።” ክብል እዩ ብመንገዲ ማሕበራዊ 
መራኸቢኡ ሰዲዱሉ።
  ቪንስየስ፡ ኣብ 2018 ካብ ሃገሩ ናብ እስጳኛ 

ካብ ዝግዕዝ ንደሓር፡ ልዕሊ10 ግዜ ግዳይ 
ዓሌታዊ ኣድልዎ ዝተፈላለዩ ደገፍቲ ክለባት 
እታ ሃገር ኮይኑ ኣሎ፣ ዋላ’ውን ንሱ ኣብ 
ዘየለወሉ ግጥማት። እንተላይ ገለ እስጳኛውያን 
ማዕከናት ዜና - ንዓኡ ዘናሽው ተግባራት 
ክገብራ ከምዝተራእያ ይሕበር።
  እዚ ከም’ዚ ኢሉ እንከሎ፡ እስጳኛዊ 

ተጻዋታይ ሪያል ማድሪድ ዳኒ ካርቫሃል፡ 
ሃገሮም ዓሌታዊት ከምዘይኮነት ገሊጹ - ሽሕ’ኳ 
ኣንጻር ቪንስየስ ተደጋጋሚ ኣድልዎ ይፍጸም 
እንተሃለወ። ንቪንስየስ፡ ኣብ መቐየሪ ክፍሊ 
ጋንታኦም ብዝተኻእለ መጠን ከምዝሕግዝዎ 
ዝገለጸ ካርቫሃል፡ “እስጳኛ ዓሌታዊት ሃገር 
ኣይትመስለንን፣ ኣዝዩ ልዑል ደረጃ ውህደት 

ዘለና ኮይኑ ይስመዓኒ። እቲ ዘሕዝን ግና፡ 
ቁጥዐኦም ከውጽኡ ናብ ስታድዩም ኵዕሶ 
እግሪ ዝኸዱ ሰባት ኣለዉ” ኢሉ። እዚ ሓለቓ 
ጋንታ ማድሪድ፡ ዝኾነ ኣድልዎ ዝገብር ሰብ 
ናብ ስታድዩም ክኣቱ ክፍቀደሉ ከምዘይብሉ 
እዩ ዘገንዝብ። ቪንስየስ፡ ብዙሓት ተጻወትቲ 
ክሰግርዎ ዘይክእሉ ኣድልዎ ከምዝተጻወረን፡ 
ኣብዚ እዋን እዚ ሓደ ካብ ቀለስቲ ተጻወትቲ 
ክለቦም ከምዝኾነን እውን ገሊጹ።
  ኣብተን ምዕቡላት ዝበሃላን ዓበይቲ ሊጋት 

ዘለወንን ሃገራት ኤውሮጳ፡ ደገፍቲ ይኹን 
ዝተፈላለዩ ወገናት ብዝተፈላለየ መንገዲ 
ዝገልጽዎ ዓሌታውነት፡ ንብዙሓት ጸለምቲ 
ተጻወትቲ ግዳይ ኣብ ምግባር ይርከብ። ካብ 
ዝሓለፈ ዓመት ጀሚሩ ብዝተፈላለዩ ደገፍቲ 
ክለባት እስጳኛ ናብ ቪንስየስ ኣተኲሩ ዝግበር 
ዘሎ ኣድልዎ ግና፡ ኣዛራቢ ኮይኑ ይርከብ።

“እስጳኛ፡ ዓሌታዊት ሃገር ኣይኮነትን” ካርቫሃል

ዩናይትድ ተስፋ ረኺባ
ማን ዩናይትድ፡ ኣብ ሓደጋ ወዲቑ ዝጸንሐ፡ ዝመጽእ ዓመተ ስፖርት ኣብ ኤውሮጳዊ ውድድር 

ናይ ምስታፍ ተኽእሎኣ ከምእተፈትሐ ይግለጽ ኣሎ።
  እዛ ጋንታ፡ ኣብ’ዚ ዓመት’ዚ፡ 25 ሚእታዊት ብርኪ ንሰር ጂም ራትክሊፍ ከምዝሸጠትሉ 

ይፍለጥ። እዚ በዓል ጸጋ፡ ኣቐዲሙ ኣብ 2018 ኣብ ክለብ ኒስ 27.7 ሚእታዊት ገዚኡ ብምንባሩ፡ 
ኣብ ክልተአን ክለባት ዋንነት ኣለዎ።
  ብመሰረት ሕጊ ዩኤፋ ድማ፡ ብሓደ ወናኒ - ዝውነና ክልተ ክለባት፡ ኣብ ኤውሮጳዊ ውድድር 

ክሳተፋ ኣይክእላን እየን። ክልቲአን ኣብቲ ዘለዋኦ ሊግ ኤውሮጳዊ ውድድር ከሳትፈን ዝኽእል 
ደረጃ እንተደኣ ኣምጺአን፡ እታ ዝለዓለ ደረጃ ዝሓዘት እያ ክትወዳደር እትኽእል። 
  ኣብዚ እዋን፡ ኒስ ኣብ ሊግ 1 ፈረንሳ ሓሙሸይቲ፡ ዩናይትድ ከኣ ኣብ ፕሪመር ሊግ፡ ሻዱሸይቲ 

ይርከባ። በዚ ህሉው ደረጃአን ከኣ፡ ኒስ እያ ኣብ ሊግ ኤውሮጳ ክትሳተፍ እትኽእል። ዩናይትድ 
ግና፡ ናብ ኤውሮፕያን ኮንፈረንስ ሊግ ክትወርድ ትቕሰብ። 
  ይዅን’ምበር፡ ከም ጸብጻብ ጋዜጣ ደይሊ መይል፡ ዩኤፋ - ኣብ መንጎ እዘን ክለባት ዓሚቝ 

ዝምድና ከምዘየለ ብምፍላጡ፡ ብዘለዋኦ ደረጃ እንተወዲአን፡ ዩናይትድ ኣብ ሊግ ኤውሮጳ 
ክትሳትፍ ትኽእል እያ። 
  እዚ ከም’ዚ ኢሉ እንከሎ፡ ቀንዲ ዕላማ ዩናይትድ፡ ንዓመታ ኣብ ሻምፕዮንስ ሊግ ምስታፍ 

እዩ። እንተኾነ፡ ካብታ ራብዐይቲ ዘላ ኣስቶን ቪላ ብትሽዓተ ነጥቢ ድሒራ ብምህላዋ፡ ናይ ምስታፍ 
ተኽእሎኣ ጸቢብ እዩ።

ዲሻምፕ፡ ሳሊባ ብቐዋሚ 
ዘይስለፈሉ ዘሎ ምኽንያት ገሊጹ
ኣሰልጣኒ ሃገራዊት ጋንታ ፈረንሳ ዲደር ዲሻምፕ፡ ተኸላኻላዩ ዊልያም ሳሊባ ኣብ ኣህጉራዊ 

ግጥማት ምስ ቀዳሞት 11 ዘይስለፈሉ ዘሎ 
ምኽንያት፡ ጽቡቕ ብቕዓት የርኢ ስለዘየለ 
ምዃኑ ሓቢሩ።
  ሳሊባ፡ ኣብዚ ወቕቲ ምስ ክለቡ 

ኣርሰናል ኣዝዩ ሰሓቢ ምንቅስቓስ የርኢ 
ምህላዉ ይፍለጥ። ንሱ፡ ኣብዛ ድሕሪ 
ክልተ ዕቑድ ጽዋእ ፕሪመር ሊግ 
ክትዓትር እትቃለስ ዘላ ክለብ፡ መሪሕ ተራ 
ካብ ዘለዎም ተጻወትቲ ሓደ እዩ።
  ይዅን’ምበር፡ እዚ ተኸላኻሊ ዛጊት 

ኣብ ሃገራዊት ጋንታኡ ፈረንሳ ቀዳማይ 
ምርጫ ዲሻምፕ ክኸውን ኣይከኣለን 
ዘሎ። ዲሻምፕ፡ ንዳዮት ኡፓመካኖ፡ ኢብራሂማ ኮናተን በንጃሚን ፓቫርድን፡ ቅድሚ ሳሊባ 
ይሰርዖም ኣሎ። ኣብቲ ብጀርመን 2ብ0 ዝተሳዕሩሉ ናይ ዝሓለፈ ቀዳም ናይ ምሕዝነት ጸወታ ከኣ፡ 
ሳሊባ፡ ክንዮ መንበር ተቐየርቲ ምማቝ ዝሓልፍ ተራ ኣይነበሮን። 
  ዲሻምፕ፡ ብዛዕባ’ዚ ተጻዋታይ ክገልጽ እንከሎ፡ “ብሉጽ ወቕቲ እዩ ዘሕልፍ ዘሎ፣ እንተኾነ ኣነ 

ዘይፈትዎ ነገራት’ውን ይገብር እዩ።” ኢሉ። ዲሻምፕ ቀጺሉ፡ “ኣብ ፈረንሳ ውሑድ ናይ ጸወታ 
ግዜ ኣለዎ። ኡፓሜካኖ፡ እኹል ናይ ጸወታ ግዜ የሕልፍ ኣሎ፣ ምናልባት ዊልያም ግና፡ ውሑድ 
ግዜ ነይሩዎ። ኣብዚ ጉዳይ፡ ገለ ተጻወትቲ ብዙሕ ኣይግደሱን እዮም፣ ገሊኦም ናይ ጸወታ ግዜ 
የድልዮም እዩ። ውሑድ ግዜ ዝረክብ ዘሎ ሳሊባ ከኣ፡ በዚ ጉዳይ ክሃድእ ኣይክእልን እዩ።” ኢሉ። 
እዚ ምኵር ዓላሚ፡ ኣብዚ እዋን ዘሎ ስርዓተ ኣመራርጻ ተጻወትቲ፡ ንዕኡ (ንሳሊባ) ዝሰማማዕ/ናይ 
ምምራጽ ዕድል ዝህብ ከምዘይኮነን፡ ጌና ንሃገሩ ብቐጻሊ ክጻወተላ ድሉው ከምዘየለን የረድእ።
  ሳሊባ፡ ዛጊት ካብ 2022 ጀሚሩ 12 ግዜ ንሃገሩ (ትማሊ ምሸት ጋዜጣ ኣብ ሕትመት እንከላ 

ምስ ቺለ ዘካየድዎ ናይ ምሕዝነት ግጥም ከይወሰኽካ) ወኪሉዋ። እዚ ጉልቡት ተኸላኻሊ፡ ኣብዚ 
ወቕቲ፡ ንክለቡ ኣርሰናል  ኣብ ዝተፈላለዩ ውድድራት 38 ግጥማት ተጻዊቱላ ኣሎ።

“መሲ እንተደኣ ኣሎ ዝያዳ ይፈርሑና” ማክ ኣሊስተር
ኣከፋፋሊ ሃገራዊት ጋንታ ኣርጀንቲና ኣለክሲስ 

ማክ ኣሊስተር፡ ሓለቓ ጋንታኦም ሊዮኔል መሲ 
ኣብ ዝህልወሉ ጸወታ፡ መጋጥምቶም ዝያዳ 
ከምዝፈርሕዎም ገሊጹ።
  መሲ፡ ንክለቡ ኢንተር ሚያሚ እናተጻወተ 

እንከሎ ብዘጋጠሞ መጉዳእቲ፡ ካብ ኣህጉራዊ 
ምሕዝነታዊ ጸወታ ተኣልዩ ይርከብ። ‘ላ 
ኣልቢቸለስተ’ ዝብል ቅጽል ስም ዘለዋ ኣርጀንቲና 
ድማ፡ ዝሓለፈ ቀዳም ንኤል ሳልቫዶር 3ብ0 
ክትስዕራ እንከላ፡ ሎሚ ከኣ ምስ ኮስታሪካ 
ካልኣይ ግጥም ይጽበያ። 
  ማክ ኣሊስተር፡ ትማሊ ምስ ጋዜጣ 

ኤ.ኤስ.ፒ.ኤን ኣብ ዝነበሮ ጻንሒት፡ “ኩሉ ግዜ 
ዝያዳ ኣብ ጋንታ ኢና እነተኵር። መሲ ኣብ 
ዘይህልወሉ እዋን፡ ዝያዳ ክንብርትዕ ከምዘለና ከኣ 
ኣጸቢቕና ንፈልጥ። ምኽንያቱ፡ ነገራት ክተርሩና 
እንከለዉ፡ ከድሕነና ዝኽእል ተጻዋታይ ስለዘየለ።” 
ክብል፡ መሲ መድሕኖም ምዃኑ ኣረዲኡ። 
  “መሲ እንተደኣ ኣሎ፡ መጋጥምትና ቁሩብ 

ከምዝፈርሑ ንፈልጥ ኢና። ኣብ ዓበይቲ 
ክለባት ኤውሮጳ ዝጻወቱ’ውን ስለዘለዉና፡ 
ኣንጻርና ምግጣም ቀሊል ከምዘይከውን 
መጋጥምትና ይፈልጡ እዮም፣ እዚ ኢና 

ድማ እንደሊ። ብዘይካ’ዚ፡ ዝከኣለና ክንገብር 
ኢና እንደሊ።” ኢሉ፡ ዝሓለፈ ክረምቲ ካብ 
ብራይተን ናብ ሊቨርፑል ዝተጸምበረ - ማክ 
ኣሊስተር።

ራይስ፡ ንዋይት ከእምኖ . . .
ኣከፋፋሊ ኣርሰናል ዳክላን ራይስ፡ ወዲ 

ጋንታኡ በን ዋይት ዳግማይ ማልያ 
ሃገራዊት ጋንታ እንግሊዝ ንኽወዲ ከእምኖ 
ከምዝፍትን ተዛሪቡ።

  ካብ ቀወምቲ ተጻወትቲ ኣርሰናል ዝኾነ 
ዋይት፡ ድሕሪ ዋንጫ ዓለም 2022 ንሃገሩ 
እንግሊዝ ኣይተጻወተላን ዘሎ። ብዓቢኡ 
ግና፡ ኣሰልጣኒ እንግሊዝ ጋረዝ ሳውዝጌት፡ 

ኣብዛ ወርሒ መጋቢት 
ንዘካየዱዎ ምሕዝነታዊ 
ጸወታታት ዝውክሉ 
23 ተጻወትቲ ኣብ 
ዘፍለጠሉ እዋን፡ 
ነዚ ኣብዛ ወቕቲ 
ኣብ ልዑል ቁመና 
ዘሎ ተኸላኻሊ 
ብ ዘ ይ ም ም ራ ጹ ፡ 
ንብዙሓት ወገናት 
ኣገሪሙ ነይሩ። 
  ይዅን’ምበር፡ 

ዝሓለፈ ሰሙን፡ በን 

ዋይት፡ ኣብዚ እዋን ጻውዒት ሃገራዊት 
ጋንታ ከይመጽኦ ከምዝሓተተ ሳውዝጌት 
ድሕሪ ምግላጹ፡ ምኽንያት ዘይመምረጺኡ 
ንኹሉ ንጹር ኮይኑ። 
  ራይስ ግና፡ እዚ ወዲ ጋንታኡ ብዘለዎ 

ብዙሕ ኣማራጺ ዝህብ ናይ ምክልኻል 
ብቕዓት፡ ነታ ብሰለስተ ኣናብስ እትጽዋዕ 
ሃገራዊት ጋንታኦም ኣገዳሲ ተጻዋታይ 
ምዃኑ እዩ ዝኣምን። “ብሓቂ ፍሉይ 
ተጻዋታይ እዩ፣ ምኽንያቱ ኣብ ሰለስተ 
ሸነኽ/ቦታ ክስለፍ ስለዝኽእል። ኣብ ዝኾነ 
ውድድር፡ እዚ ዓይነት ተጻዋታይ ኣገዳሲ 
እዩ። ናብ ክለብና ምስ ተመለስና፡ ከዘራርቦ 
እየ፣ እንታይ ከምዝሓሰበ እውን ክርኢ 
እየ። እንተዝምለስ ከኣ ደስ ምበለኒ። ሳካን 
ራምስዳንን እውን ደስ ዝብሎም እመስለኒ። 
ተስፋ ንገብር ድማ ሓሳቡ ክቕይር።” 
ኢሉ።

ኣልቨዝ ተፈቲሑ
ብጾታዊ ዓመጽ ገበነኛ ተባሂሉ ተኣሲሩ 

ዝጸንሐ ዳኒ ኣልቨዝ ተፈቲሑ - ድሕሪ 
ናይ ሓደ ሚልዮን ዩሮ ዋሕስ ምቕራቡ።
  ኣልቨዝ፡ ዝሓለፈ ወርሒ - 22 ለካቲት፡ 

ንኣርባዕተ ዓመትን መንፈቕን ማእሰርቲ 
ምፍራዱ ይፍለጥ። ዝሓለፈ ሰሙን ከኣ፡ 
ቤት ፍርዲ እስጳኛ፡ ርብዒ ካብቲ ናይ 
ማእሰርቱ ግዜ ምስ ኣሕለፈ፡ ሓደ ሚልዮን 
ዩሮ ትሕጃ (ዋሕስ) ኣትሒዙ ክወጽእ 
ከምዝኽእል ኣፍሊጡ ነይሩ። እዚ 

ተጻዋታይ፡ ካብ ጥሪ 2023 ጀሚሩ ክሳብ 
ናይ ፍርዲ እዋን ተኣሲሩ ብምንባሩ፡ እቲ 
ርብዒ ዝተባህሎ ግዜ ኣኺሉ ብምጽናሑ 
እዩ ትማሊ ካብ ቤት ማእሰርቲ ወጺኡ ዘሎ።
  ኣልቨስ፡ ናይ ብራዚልን እስጳኛን 

ፓስፖርቱ ኣረኪቡ ክወጽእ እዩ ተሓቲቱ። 
ካብ እስጳኛ ክወጽእ’ውን ተኸልኪሉ ኣሎ። 
ብተወሳኺ፡ ሰሙናዊ ናብ ቤት-ፍርዲ 
እናመጽአ ህላወኡ ከፍልጥ፡ ምስ’ታ ግዳይ 
ዝተባህለት ጓል-ኣንስተይቲ ከይዛረብ፡ ትሕቲ 
ሓደ ኪሎሜተር ናብኣ ገጹ ከይቀርብ 
ተነጊርዎ ኣሎ።

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ስፖርታዊ ንጥፈታት ኣብያተ-ትምህርቲ ዞባ ማእከል ቀጺሉብጨንፈር ሚኒስትሪ ትምህርቲ ዞባ 

ማእከል ተወዲቡ ዝካየድ ዘሎ ስፖርታዊ 
ውድድራት፡ ብውዕዉዕ መንፈስ ይቕጽል 
ከም ዘሎ ካብ ቤት ጽሕፈት ሚኒስትሪ 
ትምህርቲ ዞባ ማእከል ዝተረኸበ ሓበሬታ 
ኣፍሊጡ። እዚ ውድድራት፡ ዝሓለፈ 
ቀዳመ ሰንበት ኣብ መንጎ ናይ 7 

ንኡሳን ዞባታት ኣብያተ ትምህርቲ 
ብዝተኻየደ ናይ ፍርቂ ፍጸመ ጸወታታት 
እዩ ቀጺሉ ነይሩ።
ኣብ ግጥም ኩዕሶ እግሪ ደቂ-ኣንስትዮ፡ 

መባእታ ክሊ ዕድመ 10ን 11ን ንኡስ 
ዞባ ደቡባዊ ምብራቕ /ቤት ትምህርቲ 
ጎዳይፍ/ ንንኡስ ዞባ ደቡባዊ ምዕራብ /
ሕውየት/፡ ንኡስ ዞባ ሰሜናዊ ምብራቕ /
ላልምባ/ ንንኡስ ዞባ ጋላ ነፍሒ /ዓዲ ቀ/ 
ብተመሳሳሊ ውጽኢት 1ብ0 ክረትዐአን 
ከለዋ፣ ብደቂ ተባዕትዮ ድማ ንኡስ ዞባ 
ጋላ ነፍሒ /ዓዲ ጓዕዳድ/ ንንኡስ ዞባ 
ሰሜናዊ ምብራቕ /ላልምባ/ 1ብ0 ከምኡ 
ድማ ንኡስ ዞባ በሪኽ /ጸዳዱ/ ንንኡስ ዞባ 
ሰሜናዊ ምዕራብ /ኣስሙድ/ 2ብ0 ብዝኾነ 
ውጽኢት ተዓዊተናለን።
ኣብ ውድድር ኩዕሶ እግሪ ማእከላይ 

ደረጃ ክሊ ዕደመ 12ን 13ን ደቂ-ኣንስትዮ፡ 
ንኡስ ዞባ ሰሚኣናዊ ምብራቕ /ኣዱሊስ/ 
ንንኡስ ዞባ ደቡባዊ ምዕራብ /ሓድነት/ 
1ብ0፡  ንኡስ ዞባ ደቡባዊ ምብራቕ /ዓወት/ 
ንንኡስ ዞባ ሰረጀቓ /እምባደርሆ/ 4ብ0 

ክስዕረአን ከለዋ፣ ኣብ ናይ ደቂ-ተባዕትዮ 
ድማ፡ ንኡስ ዞባ ሰሜናዊ ምዕራብ /ባሕቲ 
መስከረም/ ንንኡስ ዞባ ሰሜናዊ ምብራቕ 
/ሞዴል/ 1ብ 0፡ ንኡስ ዞባ በሪኽ /ጸዳዱ/ 
ከኣ ንንኡስ ዞባ ደቡባዊ ምብራቕ /ዓወት/ 

2ብ0 ብዝኾነ ውጽኢት ተዓዊተናለን። 
ኣብ ማእከላይ ደረጃ ኩዕሶ መርበብ 

ደቂ-ኣንስትዮ፡ ንኡስ ዞባ ጋላ ነፍሒ /
ሕምብርቲ/ ንንኡስ ዞባ ሰረጀቓ /ርእሲ 
ዓዲ/ 3ብ0፡ ንኡስ ዞባ ደቡባዊ ምብራቕ 
/ደምበ ሰምበል/ ንንኡስ ዞባ ሰሜናዊ 
ምብራቕ /ኣዱሊስ/ 3ብ2 ክስዕረአን ከለዋ፣ 
ኣብ ተመሳሳሊ ውድድር ደቂ-ተባዕትዮ፡ 
ንኡስ ዞባ ሰረጀቓ /ርእሲ ዓዲ/ ንንኡስ ዞባ 
ጋላ ነፍሒ /ዓዲ ጓዕዳድ/ 3ብ2፡ ንኡስ ዞባ 
ደቡባዊ ምብራቕ /ደምበ ሰምበል/ ከኣ 
ንንኡስ ዞባ ሰሜናዊ ምብራቕ /ኣዱሊስ/ 
3ብ1 ብዝኾነ ውጽኢት ተዓዊተናለን።
ብሰንበት ኣብ ዝቐጸለ ግጥም ፍርቂ 

ፍጻመ ካልኣይ ደረጃ ኣብያተ ትምህርቲ 
ክሊ ዕደመ 15ን ትሕቲኡን ዝተረኽበ 
ውጽኢት ከኣ ነዚ ይመስል።
ኣብ ውድድር ኩዕሶ እግሪ ደቂ-ኣንስትዮ፡ 

ኣስመራ ሓፈሻዊ ንቀይሕ ባሕሪ 1ብ0፡ 
ባርካ ንሰምበል 1ብ0 ክዕወታለን ከለዋ፣ 
ኣብ ናይ ደቂ-ተባዕትዮ ድማ ቀይሕ ባሕሪ 
ንኣስመራ ሓፈሻዊ፡ ባርካ ድማ ንእምባሃራ 
ብፍጹም ቅላዕ መቕጻዕቲ 4ብ1 ስዒረንአን።  

ብመሰረት እቲ ዝተረኸበ ውጽኢት፡ ኣብ 
ናይ መባእታ ደረጃ ኩዕሶ እግሪ ንኡስ 
ዞባ ደቡባዊ ምዕራብ /ሕውየት/ ምስ 
ንኡስ ዞባ ጋላ ነፍሕ /ዓዲ ቀ/ ንደረጃ፡ 
ንኡስ ዞባ ደቡባዊ ምብራቕ /ጎዳይፍ/ 
ከኣ ምስ ንኡስ ዞባ ሰሜናዊ ምብራቕ /
ላልምባ/ ንዋንጫ ክራኸባ ከለዋ፣ ኣብ ናይ 
ደቂ ተባዕትዮ ድማ፡ ንኡስ ዞባ ሰሜናዊ 
ምብራቕ /ላልምባ/ ምስ ንኡስ ዞባ ሰሜናዊ 
ምዕራብ /ኣስሙድ/ ንደረጃ፡ ንኡስ ዞባ ጋላ 
ነፍሒ /ዓዲ ጓዕዳድ/ ከኣ ምስ ንኡስ ዞባ 
በሪኽ /ጸዳዱ/ ንዋንጫ ክገጥማ እየን። 
ብዘይካ’ዚ፡ ኣብ ናይ ማእከላይ ደረጃ፡ ዞባ 
ሰሜናዊ ምብራቕ /ሞዴል/ ምስ ንኡስ ዞባ 
ደቡባዊ ምብራቕ /ዓወት/ ንደረጃ፣ ንኡስ 

ዞባ ሰሜናዊ ምዕራብ /ባሕቲ መስከረም/ 
ከኣ ምስ ንኡስ ዞባ /በሪኽ/ ንዋንጫ 
ክጻወታ እየን። 
ኣብ ኩዕሶ መርበብ ደቂ-ኣንስትዮ፡ ንኡስ 

ዞባ ሰረጀቓ /ርእሲ ዓዲ/ ምስ ንኡስ ዞባ 
ሰሜናዊ ምብራቕ /ኣዱሊስ/ ንደረጃ፣ ንኡስ 
ዞባ ጋላ ነፍሒ /ሕምብርቲ/ ምስ ንኡስ 
ዞባ ደቡባዊ ምብራቕ /ደምበ ሰንበል / 
ንዋንጨ ክራኸባ ከለዋ፣ ብደቂ ተባዕትዮ 
ድማ፡ ንኡስ ዞባ ጋላ ነፍሒ / ዓዲ ጓዕዳድ/ 
ምስ ንኡስ ዞባ ሰሜናዊ ምብራቕ /ኣዱሊስ/ 
ንደረጃ፡ ንኡስ ዞባ ሰረጀቓ /ርእሲ ዓዲ/ 
ድማ ምሰ ንኡስ ዞባ ደቡባዊ ምብራቕ /
ደምበ ሰምበል/ ንዋንጫ ክገጥማ ምዃነን 
ተፈሊጡ ኣሎ።

ኣብ ውድድር ኩዕሶ እግሪ ኣብያተ 
ትምህርቲ ካልኣይ ደረጃ ደቂ-ኣንስትዮ፡ 
ሓላይ ምስ ኣስመራ ሓፈሻዊ ንደረጃ፡ 
ባርካ ምስ ኢሳቕ ተወልደ መድህን ከኣ 
ንዋንጫ ከም ዝጻወታ ክፍለጥ ከሎ፣ ብደቂ 
ተባዕትዮ ድማ ቀይሕ ባሕሪ ምስ ልምዓት 
ንደረጃ፡ ደንደን ከኣ ምስ ባርካ ንዋንጫ 
ክጠማጠማ እየን።
ኣብ ውድድር ኩዕሶ ኢድ /HAND 

BALL/ ካልኣይ ደረጃ ኣብያተ ትምህርቲ 
ንፍርቂ ፍጻመ ዝሓለፋ፣ ብደቂ ኣንስትዮ 
ቀይሕ ባሕሪ፡ ሓላይ፡ ባርካን ኣስመራ 
ሓፈሻዊን ክኾና እንከለዋ፡ ብደቂ ተባዕትዮ 
ድማ ቀይሕ ባሕሪ፡ ሰማእታት፡ ባርካን 
ኣስመራ ሓፈሻዊ ኮይነን ኣለዋ።

ኣርሰናል ምስ ቸልሲ ትቀዳደም

ዩናይትድ ‘መዕገርገርቲ ደገፍቲ ዘለዋ ክለብ’ ተባሂላ
ማንቸስተር ዩናይትድ እታ ዝበዝሑ 

መዕገርገርቲ ደገፍቲ ዘለዋ ናይ ብሪጣንያ 
ጋንታ ኮይና ከም ዝተረቝሐት መርበብ 
ሓበሬታ ደይሊ መይል ንሓደ ናይ 
መጽናዕቲ ትካል ብምጥቃስ ሓቢራ። 
ብመሰረት እቲ ደይሊ መይል ኣብ 
ዓምድታታ ኣስፊራቶ ዘላ ጽሑፍ፡ 
ዓመተ ስፖርት 2021/2022 ከምኡ’ውን 
2022/2023 ድሕሪ ዓመተ ስፖርት 
2023/2014 እተን ዝበዝሐ ምዕግርጋር 
ደገፍቲ ዝተራእየለን ወቕትታት ኮይነን 
ኣለዋ። ዝሓለፈ ዓመት፡ 682 ደገፍቲ 
ዝተፈላለያ ክለባት፡ ኣብ ስታድዩም 
ኣትዮም ጸወታ ከይርእዩ ከም ዝተኸልከሉ 
እዩ ዝሕበር ዘሎ። እዚ ምስታ ቅድሚኣ 
ዝነበረት ዓመት ክነጻጸር ከሎ፡ ናይ 32% 
ዕብየት ከም ዘርኣየ ድማ ይግለጽ። 
ብዘይካ’ዚ፡ እቲ መጽናዕታዊ ትካል፡ 
ዝሓለፈ ዓመተ ስፖርት፡ 2,264 ደገፍቲ 
ዝተፈላለያ ጋንታታት ኣብ ውሽጢ 
ስታድዩም ብዝፈጸምዎ ጉድለት ዲሲፕሊን 
ከም ዝተኣስሩ እውን ኣፍሊጡ ኣሎ። 
ማንቸስተር ዩናይትድ፡ ዝሓለፈ ዓመት 69 
ደገፍታ ኣብ ዝኾነ ስታድዩም ብሪጣንያ 
ኣትዮም ጸወታ ከይዕዘቡ ብምኽልካሎም 
ኣብ ቅድሚት ተሰሪዓ ዘላ ጋንታ ኮይና 
ኣላ። ሚልዋል ብ66 መዕገርገርቲ ደገፍታ 
ኣብ ካልኣይ ደረጃ ክትስራዕ ከላ፡ ናብ 
ጋንታታት ሻምፕዮንሺፕ ዝተመልሰት 
ሌስተር ከኣ ብ56 ሳልሳይ ተርታ ከም 

ዝሓዘት ተፈሊጡ ኣሎ። በርሚንግሃምን 
ዌስትሃምን ከኣ ብተኸታታሊ ኣብ 
ራብዓይን ሓሙሻይን ተርታ ተቐሚጠን 
ኣለዋ። 
እዚ ከምዚ’ሉ እንከሎ፡ ዌስትሃም 

ዝሓለፈ ዓመተ ስፖርት፡ 89 ደገፍታ ኣብ 
ውሽጢ ስታድዩም ብዝገበርዎ ጉድለት 
ዲሲፕሊን “ዝበዝሑ ደገፍታ ዝተኣስሩዋ” 
ክለብ ተባሂላ ክትጽዋዕ ከላ፡ ማንቸስተር 
ዩናይትድ ብ83፣ ሊድስ ዩናይትድ ከኣ 
ብ69 ኣብ ካልኣይን ሳልሳይን ተርታ 
ተሰሪዐን ኣለዋ። ዝሓለፈ ዓመት ስሉሳዊ 
ዓወት ዘመዝገበት ማንቸስተር ሲቲ 
66 ደገፍታ ክእሰሩዋ ብምኽኣሎም 

ኣብ ራብዓይ ተርታ ክትቅመጥ ከላ፡ 
ቶተንሃምን ኣርሰናልን ከኣ 51 ደገፍተን 
ብምእሳሮም ድሕሪ ሲቲ ተሰሪዐን ኣለዋ። 
ዝበዝሐ ተርእዮ ምእሳር ዘጋጠመላ ከተማ፡ 
ናይ ብሪጣንያ ከተማ ለንደን ምዃና ድማ 
ተፈሊጡ ኣሎ። 
ብዘይካ’ዚ፡ ኣብ ዓመተ 2022/2023 

ሃገራውያን ጋንታታት እንግሊዝን ዌልስን 
ኣብ ዝጻወታሉ ግዜ’ውን 123 ናይ 
ምእሳር ተርእዮታት ከም ዘጋጠመ እቲ 
መጽናዕታዊ ትካል ሓቢሩ ኣሎ። እዚ፡ 
ምስ ቅድሚኡ ዝነበረ ዓመት ክነጻጸር 
ከሎ፡ ናይ 38% ዕብየት ከም ዘርኣየ እዩ 
ዝግለጽ።

እንታይከ ይበሃል ኣሎ?
• ሊቨርፑል ንተጻዋታይ ጁቬንቱስ 

ፈድሪኮ ቼሳ ንምፍራም ተበግሶ ከም ወሰደት 
ተፈሊጡ። ሊቨርፑል ነዚ ተጻዋታይ ብ45 
ሚልዮን ፓውንድ’ያ ክትዕድጎ ትሓስብ 
ዘላ።
• ብመልክዕ ልቓሕ ካብ ጋላተሰራይ 

ናብ ኣስቶንቪላ መጺኡ ዘሎ ኢጣሊያዊ 
ኣጥቃዓይ ኒኮሎ ዛኒኦሎ፡ ዝመጽእ ክራማት 
ካብ ፕሪመር ሊግ ከም ዝእለ ኣፍሊጡ። 
ንሱ ዋላ’ኳ መጻኢኡ ብጋላተሰራይ ዝውሰን 
እንተኾነ፡ ኣብ ሰሪ ኣ ኢጣሊያ ክጻወት ከም 
ዝደሊ ካብ ምግላጽ ግን ኣይተቖጠበን።
• ብመሰረት ጋዜጣ ደሎ ስፖርት 

ዝዘርገሐቶ ሓበሬታ፡ ቸልሲ፡ ንሉካኩ፡ ኣብ 
ክራማት ናብ ክለባት ስዑዲ ዓረብ ክትሸጦ 
መዲባ ኣላ። ሉካኩ ኣብዚ እዋን ብመልክዕ 
ልቓሕ’ዩ ምስ ሮማ ዝጻወት ዘሎ። 
• ኒውካስል ንኣሰልጣኒ ባርሰሎና ዛቪ ከም 

መተካእታ ኤዲ ሃዊ ሓሲባቶ ከም ዘላ ደይሊ 

መይል ንእሙናት ምንጭታት እታ ጋንታ 
ብምጥቃስ ሓቢራ። ኒውካስል፡ ሎሚ ዓመት 
ኣብ መሳርዕ ፕሪመር ሊግ እንግሊዝ ኣብ 
10ይ ተርታ እያ ተሰሪዓ ዘላ።
• ባርሰሎና ንኣንሱ ፋቲ ክትሸጦ ከም 

ዝወሰነት ተገሊጹ። ፋቲ ኣብዚ ወቕቲ 
ብመልክዕ ልቓሕ ናብ ብራይተን መጺኡ’ኳ 

እንተነበረ፡ ብሉጽ ብቕዓቱ ከመስክር ግን 
ከም ዘይከኣለ እዩ ዝሕበር።
• ማንቸስተር ዩናይትድ ንብራንትዋይት 

ንምፍራም ኣብ ትገብሮ ዘላ ጻዕሪ፡ ካብ 
ዓበይቲ ክለባት ማንቸስተር ሲቲን ሪያል 
ማድሪድን ተጻብኦ ይገጥማ ከም ዘሎ 
መርበብ ሓበሬታ ዘ ሳን ኣፍሊጣ። እዚ 
ተጻዋታይ፡ ክሳብ 70 ሚልዮን ዩሮ ከውጽእ 
ከም ዝኽእል’ዩ ዝግለጽ።

ንሊቨርፑል ብጸብለልታ ሸቶ መሪሓ ኣብ 
ሰሌዳ ፕሪመር ሊግ እንግሊዝ ኣብ ቅድሚት 
ተሰሪዓ ዘላ ኣርሰናል፡ ዝመጽእ ክራማት 
ንተኸላኻላይ ስፖርቲን - ኦስማነ ዲዮማንደ 
ንምፍራም ትሰርሕ ከም ዘላ ተፈሊጡ። ወዲ 
20 ዓመት ዲዮማንደ፡ ቅድሚ 14 ኣዋርሕ’ዩ 
ካብ ዴንማርካዊት ክለብ ማቲላንድ ብ12.5 
ሚልዮን ኤሮ ናብ ስፖርቲን ተጸንቢሩ። 
ኣብዚ እዋን ግን ካብ ዓበይቲ ክለባት ኤውሮጳ 
ብዘመጽኦ ዘሎ ተደጋጋሚ ጻውዒት፡ 
ስፖርቲንግ ዋጋ እዚ ተጻዋታይ 80 ሚልዮን 
ዩሮ ከም ዝበጽሐ’ያ ትሕብር ዘላ። ስፖርቲን 
ካብ ሽያጥ እዚ ተጻዋታይ 80% ክትወስድ 
ከላ፡ እቲ 20% ከኣ ማቲላንድ እያ ክትወስዶ 
ስምምዕ ዘለወን። ብመሰረት ጋዜጣታት 
ፖርቱጋል ዘጋውሐኦ ዘለዋ ወረታት፡ ቸልሲ 
ነዚ ተጻዋታይ 60 ሚልዮን ዩሮ ሰሊዓ ኣላ። 

ይኹን’ምበር፡ ኣብዚ እዋን ኣርሰናል ልክዕ 
ከም ናይ ቸልሲ መጠን ገንዘብ ሒዛ ማዕጾ 
ስፖርቲን ክትኵሕኵሕ ጀሚራ ብምህላዋ፡ 
ዋጋ እዚ ተጻዋታይ ክውስኽ ከም ዝኽእል 
ይግመት። ሊቨርፑል፡ ኒውካስልን ባየር 
ሙኒኽን እውን ነዚ ኣይቮሪያዊ ተኸላኻላይ 
ንምውናን ተገዳስነት ከርእያ ከም ዝጸንሓ 
ኣይርሳዕን። ዲዮማንደ ዝሓለፈ ዓመት ኣብ 
ግጥም ዩሮፕያን ሊግ ምስ ኣርሰናል ክልተ 
ግዜ ከም ዝተራኸበ ዝፍለጥ ኮይኑ፡ ገለ ኣምር 
ኣጸዋውታ ፕሪመር ሊግ እንግሊዝ ከም 
ዝሓዘ’ዩ ዝእመነሉ። ኣርሰናል ዝሓለፈ ዓመት 
ንኣጸዋውታ ዲዮማንደ ድሕሪ ምዕዛባ ብ35 
ሚልዮን ዩሮ ንምስግጋሩ ፈቲና’ኳ እንተነበረት፡ 
ክሰልጣ ግን ኣይከኣለን። እዚ ከምዚ’ሉ 
እንከሎ፡ ፖርቱጋላዊት ክለብ ስፖርቲን 
ንብሉጽ ኣጥቃዓያ ቪክቶር ግዮከረስ እውን 
ክትዕቅቦ ይኸብዳ ከም ዘሎ ተሓቢሩ። እዚ 

ኣብዚ ዓመተ ስፖርት ኣብ 
39 ዝተፈላለዩ ጸወታታት 
36 ሸቶታት ኣመዝጊቡ ዘሎ 
ተጻዋታይ፡ ብቸልሲ ይህደን 
ከም ዘሎ ይፍለጥ። ቸልሲ 
ነዚ ሽወዳናዊ ተጻዋታይ ብ73 
ሚልዮን ዩሮ ክትዕድጎ ላዕልን 
ታሕትን ትብል’ኳ እንተላ፡ 
ስፖርቲን ግን 100 ሚልዮን 
ዩሮ ብምባል’ያ ኣቕቢጻ ዘላ።

ሃገራት፡ ኣብ ወሽመጥ ቓዛ ምቁራጽ 
ተዂሲ ክግበር ንዝቐረበ እማመ 
ኣጽዲቑ።

እቲ ጾመ ሮሞዳን ክሳብ ዝውድእ 
ከምዝጸንሕ ዝግለጽ ዘሎ ስምምዕ 
ምቁራጽ ተዂሲ፡ 14 ሃገራት 

ከምዝደገፋኦን ኣመሪካ ድማ - ድምጺ 
ካብ ምሃብ ከምእተቘጠበትን ተፈሊጡ።
በዚ ዝጠቖጥዐ ቀዳማይ ሚኒስተር 

እስራኤል ቤንሚን ናታንያሁ፡ ልኡኽ 
እስራኤል ኣብዚ ሰሙን’ዚ ናብ 
ሕቡራት መንግስታት ኣመሪካ ከካይዶ 
ተመዲቡ ዝነበረ ምብጻሕ ከምዝሰረዞ 
ተገሊጹ።
ብሰንኪ’ዚ እምበኣር፡ እቲ ጥቡቕ 

ምዃኑ ዝግለጽ ዝምድና ኣመሪካን 
እስራኤልን ክሕርፍፍ ከምዝኽእል 
እዮም - ዝተፈላለዩ ወገናት ዝትንትኑ። 
ኣመሪካ ኣብ ዝሓለፈ እዋናት 

ዝቐረበ - ንምቁራጽ ተዂሲ ዝጽውዕ 

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ኣብ ሰኔጋል ሓዲሽ ፕረዚደንት ተመሪጹ
ባሲሩ ዲዮማየ ፋየ፡ ፕረዚደንት ሰኔጋል 

ኮይኑ ከገልግል ከምእተመርጸ ማዕከናት 
ዜና ዓለም ኣቃሊሐን። 
ኣብቲ ዝሓለፈ ቅንያት ዝተኻየደ 

ምርጫ፡ 53.7 ሚእታዊት ድምጺ 
ብምርካብ ንመወዳድርቱ ዝሰዓረ - ባሲሩ 
ዲዮማየ ፋየ፡ መራሒ ሃገር ኮይኑ ኣብ 
ዝመጽእ ወርሒ ቃለ-ማሕላ ክፍጽም 
ትጽቢት ከምዘሎ ተገሊጹ።
እቲ ወዲ 44 ዓመት ሴናጋላዊ ፖለቲከኛ፡ 

ኣብ ኣፍሪቃ ሓደ ካብ’ቶም ኣብዚ እዋን 
እዚ ብዕድመ ዝነኣሱ መራሕቲ ክኸውን 
እዩ። ዝሓለፋ 11 ኣዋርሕ ብናዕቢ 
ተኸሲሱ ኣብ ቤት-ማሰርቲ ከምዝጸንሐ 

ዝጠቐሱ ጸብጻባት፡ መራሒ ኮይኑ 
ምምራጹ ንተቓወምቲ ሰልፍታት እታ 
ሃገር ዓቢ ዓወት ምዃኑ ኣረዲኦም።
ባሲሩ፡ ነቲ ኣብ ሰኔጋል ክሰርሕ ዝጸንሐ 

- ብገዛኢት ሃገር ፈረንሳ ዝድገፍ ባጤራ 
‘ፍራንክ’፡ ብሓዲሽ ባጤራ ከምዝቕይሮ 
እዩ ቃል ኣትዩ ዘሎ። 
ንሱ ብተወሳኺ፡ ንመንእሰያት ናይ 

ስራሕ ዕድል ንምፍጣር ክሰርሕ ምዃኑ 
ይገልጽ።
ብዓወት ባሲሩ ዲዮማየ ዝዓገቡ 

ደገፍቱ፡ ኣብ ጐደናታት ከተማ ዳጋ 
ብምውጻእ ሓጐሶም ይገልጹ ከምዘለዉ፡ 
ምንጭታት’ታ ሃገር ሓቢሮም።

ጃፓን - ብቕዓቱ ብዘይተረጋገጸ መድሃኒት
 ልዕሊ 26 ሰባት ብጽኑዕ ሓሚሞም

ኣብ ጃፓን፡ ብትካል መፍረ መድሃኒት 
‘ኮባያሺ’ ዝፈረየ - ናይ ኮለስትሮል 
ከኒና ዝወሰዱ ልዕሊ 26 ሰባት ብጽኑዕ 
ሓሚሞም።
እቲ ትካል ነዚ ኣመልኪቱ ዝሓለፈ 

ሰሙን ኣብ ዝዘርግሖ መግለጺ፡ ቀይሕ 
ለቢቶ ተጠቒሙ ዝሰርሖ ከኒና - ኣብ 

ተጠቀምቱ ከቢድ ጉድኣት ከምዘውረደ 
ብምእማን፡ ግዳያት ኣብ ሕክምና 
ተዓቚቦም ግቡእ ኣልያ ይግበረሎም 
ከምዘሎ ኣፍሊጡ።
ሕማም ኮለስትሮል ንምፍዋስ - ነቲ 

መድሃኒት ክወስዱ ዝጸንሑ ተሓከምቲ 
ንዝኸፍአ ሕማም ተቓሊዖም ከምዘለዉ 

ዝገለጸ ‘ኮባየሺ’፡ 
ነቲ መድሃኒት 
ብቕልጡፍ ከቋርጽዎ 
ኣተሓሳሲቡ።
ኣብ ዝሓለፈ ወርሒ 

ለካቲት፡ ትካል መፍረ 
መድሃኒት ‘ኮባያሺ’ 
ልዕሊ 1.6 ሚልዮን 
ባኮታት መድሃኒት 
ናብ ዝተፈላለዩ 
ከባቢታት ከምዝሸጠ 

ጸብጻባት ይጠቕሱ።
ኣብቶም ዝፈርዩ መድሃኒታት ዝጸንሐ 

እንታይነቱ ዘይተነጸረ መርዛም ትሕዝቶ 
ነቲ ሕማም ከምዘቃልዕ ዝጠቐሱ ክኢላታት 
ናይ’ቲ ዓውዲ፡ ዛጊት ነቲ መድሃኒት ካብ 
ዝወስዱ ዝነበሩ ሰባት ሓደ ከምዝሞተ 
ሓቢሮም።
ቀንዲ ምልክታት ናይ’ዚ ብቕዓቱ 

ዘይሓለወ መድሃኒት፡ ኣብ ተጠቀምቱ - 
ብርቱዕ ድኻም፡ ሕበጥ ሰብነት ምዃኑ እዩ 
ተገሊጹ።
ሰብ-ሞያ ጥዕና ጃፓን፡ ኣብ ትሕዝቶ 

እቲ መድሃኒት ዝቐንዐ ሓድሽ መጽናዕቲ 
የካይዱ ከምዘለዉ እውን ተሓቢሩ ኣሎ።
ትካል መፍረ መድሃኒት ‘ኮባያሺ’፡ ነቲ 

መርዛም ትሕዝቶ ዘለዎ መድሃኒት - ኣብ 
ዝተፈላለዩ ከባቢታት ዓለም ናብ ዝርከቡ 
ዓበይቲ ትካላት መግቢን መስተን እውን 
ከምዘከፋፈሎ እዩ ተኣሚኑ።

ሰለስተ እማመታት፡ ናይ ቀውፊ መሰላ 
ተጠቒማ ከምዝዓገተቶ ዝፍለጥ እዩ።
ኣብ’ቲ ጸዲቑ ዘሎ እማመ፡ ኩሎም 

ጅሆ ዝተታሕዙ ሰባት ናጻ ክልቀቑ 
ተሓቲቱ/ተኣሚሙ ኣሎ።
ምንቅስቓስ ሓማስ 130 

እስራኤላውያን ጅሆ ሒዙ ከምዘሎ 
እትኸስስ እስራኤል፡ ነዚ ብዝምልከት 
ዛጊት ዝሃበቶ ሓበሬታ የለን።
ዝሓለፈ ሰንበት፡ ዋና ጸሓፊ ሕቡራት 

ሃገራት ኣንቶንዮ ጉተረዝ፡ ኣብ 
ወሽመጥ ቓዛ ብሰንኪ ተኸሲቱ ዘሎ 
ከቢድ ጥምየት፡ ቅጽበታዊ ምቁራጽ 
ተዂሲ ክግበርን፡ ናብ ቓዛ ሰብኣዊ 
ረድኤት ክኣቱ እስራኤል ከተፍቅድን 
ጸዊዑ ነይሩ።
ኣብ ወሸመጥ ቓዛ፡ ኣስታት 1.1 

ሚልዮን ህዝቢ - ህልቂት ከስዕብ ናብ 
ዝኽእል ጥሜትን ዓጸቦን ተቓሊዑ 
ምህላዉ ጸብጻባት ይጠቕሱ።

ዩኒሴፍ - ህጻናት ሶማል ንምሕጋዝ 6.6 ሚዮን ዶላር ተቐቢሉ
ማዕከን ቈልዑ ውድብ ሕቡራት ሃገራት 

(ዩኒሴፍ)፡ ኣብ ሶማል ብሰንኪ ዕልቕልቕን 
ካልእን ካብ ንቡር ሂወቶም ተመዛቢሎም 
ዝርከቡ ህጻናት ንምሕጋዝ፡ ኣስታት 6.6 
ሚልዮን ዶላር ከምእተቐበለ ኣፍሊጡ።
እቲ ትካል ኣብ ዝሓለፈ ሰሙን፡ ኣብ’ዞም 

ዝተመዛበሉ ስድራ-ቤታትን ቈልዑን 
ዝውዕል፡ ኣስታት 189 ሚልዮን ዶላር 
ባጀት ከምዘድልዮ እዩ ኣፍሊጡ ነይሩ።
እዚ ሕጂ ተዋሂቡ ዘሎ ሓገዝ እምበኣር፡ 

ነቶም ብሓደጋ ዕልቕልቕ ኣባይቶም 

ፈሪሱ ብዘይ መጽለሊ ተሪፎም ዘለዉ 
ሶማላውያንን፡ ኣብታ ሃገር ዑቕባ ሓቲቶም 
ዘለዉ ስደተኛታትን፡ ካብ ግዝያዊ እፎይታ 
ዘይሓልፍ ምዃኑ እዩ ተሓቢሩ።
ዩኒሴፍ፡ ሕጂ እውን ነዞም ንሓደጋ 

ዝተቓልዑ ብሚልዮናት ዝቑጸሩ ወገናት 
ንምሕጋዝ፡ እዚ ተረኺቡ ዘሎ ገንዘብ 
እኹል ከምዘይኮነ ብምምልካት፡ ምስ 
መሻርኽቲ ኣካላት ብምልዛብ - ተወሳኺ 
ሓገዝ ከምዘድልዮ ኣተሓሳሲቡ። 
ኣብ ሶማል፡ ብሰንኪ ድርቂን ሓደጋታት 

ዕልቕልቕን፡ ልዕሊ 4 ሚልዮን ሰባት 
ኣብ ውሽጢ እታ ሃገር ከምእተመዛበሉ 
ጸብጻባት የመልክቱ።

ማላዊ፡ ብደርቂ ናይ ሓደጋ ህጹጽ እዋን ኣዊጃ
ኣብ ሰፊሕ ከባቢታት ማላዊ 

ብዝተኸስተ ደርቂ፡ ናይ ህጹጽ እዋን 
ሓደጋ ድንጋገ ተኣዊጁ።
እቲ ኣዋጅ ኣብ 23 ካብ 28 

ኣውራጃታት ማላዊ ብወግዒ ተተግቢሩ 
ከምዘሎ ዝጠቐሰ ፕረዚደንት ማላዊ 
ላዛሮስ ቻክዌራ፡ ሃገሩ ኣብ ሰብኣዊ 
ሓገዛት ዝውዕል - ኣስታት 200 ሚልዮን 
ዶላር ባጀት ከምዘድልያ ኣፍሊጡ።
ብተመሳሳሊ ጐረቤት ማላዊ ዝኾነት 

ዚምባብወ እውን፡ ብሰንኪ ደርቂ 
መብዛሕትኡ ፍርያት ሕርሻታታ 
ብምብራሱ፡  ኣብ ዝሓለፈ ወርሒ 
ናይ ህጹጽ እዋን ሓደጋ ከምዝኣወጀት 
ተቓሊሑ።
መብዛሕተአን ሃገራት ደቡብ ኣፍሪቃ፡ 

ብሰንኪ’ቲ ‘ኤሊ-ኖን’ ዝተሰምየ ዘይንቡር 
ኩነታት ኣየር፡ ኣብ ተኣፋፊ ናይ 
ጥሜት ኩነታት ከምዘለዋ እዩ፡ ዓለማዊ 

ፕሮግራም መግቢ ዘጠንቅቕ።
ኣብ ማእከላይን ደቡባዊን ክፋል 

ኣፍሪቃ፡ ኣስታት 50 ሚልዮን ሰባት 
ንስእነት መግቢ ተቓሊዖም ከምዘለዉ 
እቲ ዓለማዊ ፕሮግራም የመልክት።

ኣብ’ዘን ቀዳሞት ኣዋርሕ ናይ ዓመተ-
2024፡ 20 ሚልዮን ዝዀኑ ካብዞም 
ዝተጠቕሱ ሰባት፡ ቅልጡፍ ሰብኣዊ 
ሓገዛት ከምዘድልዮም ክሕበር ጸኒሑ 
እዩ።

